
GO BOELA LE MEGOBO

 Ke a go leboga, ngwanešu. Le ka dula. [Ngwanešu o bolela
ka maleme. Ga go selo godimo ga theipi. Ngwanešu yo

mongwe o a hlatholla—Mor.] Amene. Amene. Tumišo e be go
Modimo. [Ngwanešu o bolela ka maleme. Ga go selo godimo ga
theipi. Ngwanešu yo mongwe o a hlatholla.] Amene.
2 A selo se sebotse e lego sona bošegong bjo go kwa se se
bolelwa feela pele re…pele ke etla go bolela le lena, Modimo
o re tshepiša gore O tla re fa tlotšo ye mpsha. Ke ka baka leo re
kgobokanego mo, ke ka baka leo kopano ye e biditšwego.
3 Ka nnete ke tšea wo go ba monyetla wo mobotse kudu go ba
mo bošegong bjo go kgobokana le kereke ye gape, barapedi ba,
le mogwera wa ka wa go loka, Ngwanešu Moore, mosadimogatša
wa gagwe wa go ratega, le lapa la bona, le malapa ohle a Morena
ao a kgobokanego ntle bakeng sa nako ye ya kopanelo, megobo.
Re kgobokana go dikologa Lentšu la Modimo le go dikologa
ditumišo le go rapela ga batho ba Gagwe.
4 Gomme ka kgonthe ke foša se sengwe sa go se be fa go kwa
ngwanešu wa rena a bolela ka go tšhollelwantle, mo mathomong
a go tšhollelwantle ga Moya wo Mokgethwa ka Azusa Street
ka Los Angeles. Gomme ke rometše monna wa theipi pele,
Ngwanešu Sothmann, yo a lego mo felotsoko, go gatiša molaetša
mosong wo gore ke kgone go hwetša go o kwa. Gomme re otletše
bošego bja go feta go kgabola ledimo, re leka go e dira, eupša
re e fošitše, gomme re be re lapile kudu, re ile ra no swanela go
ema ka Little Rocks e ka ba, gare ga iri ya lesomepedi le ya pele
le go robala lebakana, ke setšwe mosong wo. Kafao, go be go
le mohuta wa go lapa, re be re le matasatasa gabotse, le go ba
komana bjale bakeng samošwamawatle le go ya pele, kafao re be
re nno lapa gannyane. Gomme eupša, ke…a tseba ke tla ipshina
go kwa molaetša wa mopatriaka yo ka nako yeo.
5 Nako ye nngwe ka, godimo ka Canada ke be ke filwe
monyetla go kwa Ngwanešu Moore a bala kanegelo, gomme ka
mehla ke be ke makala moo puku yela e ilego, ke be ke nyaka
go bala yeo, ka mahloko a pelo le dillo tša batho bao ka go
tšhollelwantle ga pelepele ga Moya wo Mokgethwa. Ke a dumela
yo mongwe wa bona o lahlegetšwe ke ngwana yo monnyane goba
se sengwe, o ile a swanela go…ebile o be a se ne lepokisi go
le bea ka gare, ba ile ba swanela go ya go sega dipoto tsoko le
go dira lepokisi. Gomme oo nna, ka fao ba gannwego ke batho!
Eupša efela, ka tumelo ya go se hwe, ba sepeletše pele go bona
kereke ye kgolo lehono yeo e e tšweleditšego.
6 Go ya go laetša se tumelo e ka kgonago go se dira. Ke nagana
ge motho a ka tsoge a ba le kgonthe ka pelong ya bona gomme a

ne se sengwe seo tumelo e ka kgonago go kgwaparetša go sona,
ga se ba swanela go tsoge ba goma, ga go kgathale ke makga a
makae ba fentšwego, ba swanetše go tšwelapele.
7 Le a tseba, go be go le monna nako ye nngwe yo a bego a
nyaka go ngwala…a gopola gore o be a ka kgona go ngwala
dingwalwathalwa tša metlae. Ga go yo a ilego a amogela bokgoni
bja gagwe—bja gagwe, gomme mafelelong a thoma go ngwalela
kereke dingwalwa tše dingwe tše nnyane, gomme o tšwetše ntle
ka go ye—ye nnyane ya kgale ya go tlala magotlo le go leka go
ngwala dikanegelo tsoko, gomme ga go yo a bego a di amogela,
gomme kuranta ye nngwe le ye nngwe e di ganne, e rile o be a se
ne bokgoni, eupša efela o dumetše o dirile, gomme o tšwetšepele
le pele. Gomme a thoma go lemoga go makatša ga legotlo le le
itšego le lennyane le le bego le le ka karatšheng, gomme fao
ke mo kanegelo ya Mickey Mouse e tswetšwego. Gomme Walt
Disney bjale, dimilione le dimilione tša ditolara tšeo khamphani
ya gagwe, goba e ka ba eng a nago, e a swanela, gobane o dumetše
gore go be go le se sengwe ka go yena, se rethetha.
8 Gomme ge motho a ka kgona go dira seo ka sa tlhago, go
reng ka monna yo a bego a rethetha ke Moya wo Mokgethwa,
yoo a dumelago gore Modimo o nyaka diphihlelelo tša Gagwe go
tlišwa go batho, gomme o tla dula le Lengwalo?
9 Ke lebeletše pele, beke ye, go tsošeletšo ka soulong ya ka
mong. Ke boditše mosadimogatša wa ka, maabane, ge ke kwele
ditaba tše botse, gomme ke kitimetše godimo le go lahlela
matsogo a ka go mo dikologa le go goelela, “Ke lokologile!”
gomme ke ile ntle ka kamoreng gomme ka thoma go lla. Gomme
ke rile, “O a tseba, ke—ke—ke—ke nyaka Modimo go mpha
tsošeletšo ka go nnamong.”Ke rile, “Lebaka la e ka bamengwaga
yemehlano ke kgamilwe fase ka tlase ga—gamorwalo womogolo
woo o lokolotšwego bjale gomme…” Gomme ke naganne, “Oo,
nna, ke ya tlase ga Ngwanešu Jack le go ba le batho bohle go
nthapediša gore ke tla ba le tsošeletšo tlase ka go nnamong, ka
kgonthe ke a e hloka.” Ke nagana bohle re ikwela bontši kamoka
ka tsela yeo.

Kgaetšedi Anna Jeanne, ka nnete ke leboga athekele yela o
e ngwadilego, gagolo godimo ga kefa ye nnyane yela, ke tla rata
go bona yeo.
10 Ke leboga kudu go bona Kgaetšedi Moore godimo mo, ka go
tseba gore o be a babja nako ye nngwe; gomme Billy o mpoditše
gore o tšere lebato lebakana la go feta tlase mo la se sengwe, e be
e le bopaki bja mogau wa Modimo, maatla a Gagwe a phodišo.
11 Gomme lebakeng la nako beke ye, Morena ge a rata, re nyaka
go ba le ditirelo tše dingwe tša phodišo, go rapelela balwetši,
gomme re ikemišeditše go dira seo, le go rapelela yo mongwe le
yo mongwe, go tla go rapelelwa, gomme re letetše Modimo go re
fa tšhologelontle ye nngwe ya Azusa Street.

12 Gomme kafao bjale, ke a tseba e…le bile…Ke naganne
tsošeletšo, goba, kopano, e thomile maabane, eupša ke hwetša e
be e eya pele ge e sa le go tloga Lamorena la go feta, ke a dumela.
Kafao, ke a tseba le bile le diboledi tše kgolo ka fa, gomme ka
nnete re leboga kudu gore kopano e na le se…e tlile ka boemong
bjo bošegong bjo. Ga gwa swanela go ba bothata kudu go nagana
ka se sengwe go bolela go batheeletši ba ba bjalo ba go amogela,
gomme—gomme Moya o šetše o le fa, kafao o no sepelela thwi ka
goWona, go kwagala gabotse ka kgonthe go dira seo. Gomme ke,
leboga kudu gore ka mehla ke hwetša gore mo ka kerekeng ye,
kamogelo ye kaone ya Moya wo Mokgethwa.

13 Bjale, go na le batho ba ba emego, le ka ntle, gomme e be e
le tikologong ge re etla tlase, ba be ba etla tlase, ba dira mothalo
go ya morago; ba…ga go sekgoba go tla lebatong la godimo
goba lebatong la ka fase, ka maphagamong le dilo. Kafao, re—
re ya go leka go potlaka feela ka pela ka mo go kgonegago,
gomme bošegong bjo, go bolela le lena lebakana, gomme ka gona,
gosasa mosong, go na le se—se—se sekgao, ke a dumela mosong.
Gomme ke—ke na le nnete yo mongwe le yo mongwe o nyaka go
ba mo gosasa morago ga sekgalela, Ngwanešu Jack o ya go araba
dipotšišo.

Ke rile, “Ngwanešu Jack, go reng ka seo?”

O rile, “Ke—ke—ke hweditše karabo, eupša ga ke tsebe ka
potšišo,” o boletše. Kafao, ka kgonthe ke thakgetše morwalo o
godimo ga gagwe go swanela go araba dipotšišo.

14 Bjale, re thabile gomme ka mehla re rata go kopana seng
sa rena, le go bolela, le—le go ba le nako ye botse ya kopanelo,
gomme seo ke se e lego sona, eupša bjale a re dudišegeng bjale
dinakwana di se kae ka lehlakoreng la tlhokofalo la dilo tše,
re tseba gore bohle re matšhetša go leba bofelong, letšatši ka
letšatši. Ke be ke nagana ka mopatriaka yo wa go tšofala mo,
ke ba bakae bao ba rapetšego le yena ka Azusa Street ba šetšego
ba tshetše noka yela. Letšatši le lengwe ba bangwe ba rena, ge
Morena a diega, ba tla be ba bolela ka dikopano ka Shreveport
mo megobong, re tla tshelela mošola, bontši, re swanetše go
elelwa gore re swanetše go e dira.

15 Kafao, go a re swanela go tšea thibelabolwetši ye nngwe le
ye nngwe, ga re sa swanela go tla morago le go leka gape, re
swanetše go e dira bjale, kafao ge ke etla go batheeletši, ga ke
tsoge ka leka go tla go thabiša batheeletši, ga se ka ke ka ba
le molato wa seo, ke tla go leka go thabiša Modimo. Gomme
dinako tše dingwe nka bolela dilo gomme…?…nka soba goba
go gobatša, eupša ga ke e re ka tsela yeo; re hloka go dula le
therešo le se se lokilego, le go bona Moya wo Mokgethwa o etla
fase go hlatsela seo, gore ke nnete, gomme seo ke se bohle re se
nyakago.

Bjale, pele re bala Lengwalo, ke tla rata ge re ka no inamiša
dihlogo tša rena gape bakeng sa le—le lentšu la thapelo.
16 Modimo wa rena, re batamela Terone ya Gago, bošegong bjo,
Leineng la Morena Jesu. Go no bolela Leina go dira se sengwe
go rena, ka gore Le a ratega. Gomme re tla godimo bjale, re
phagamišetša godimo go tšwa moagong wo monnyane wo mo,
go ya bokagodimo ga ntlhora ya moago, bokagodimo ga ngwedi,
dinaledi, go ya ka Bogoneng bja Gago le go dikologa aletara ye
kgolo ya gauta ya Gago go bea tumelo ya rena le dikgopelo tša
rena godimo Kua ka Sehlabelo sa rena, Morena Jesu, gomme re
tla Leineng la Gagwe, re tseba gore O rile, “Ge le kgopela Tate e
ka ba eng Leineng la Ka, Ke tla e fa.”
17 Gommebjale re tla pele go ipolela dibe tša rena, lemabošaedi
a rena, le diphošo tšohle, oo, tšona ke, tše ntši kudu tša tšona,
Morena, gore ke tše ntši, eupša re no phophotha bakeng sa
kgaogelo. Gomme re tla kgopela, Morena, gore ka go nako ye
kgolo ye ya kopanelo, gore O tla boa go rena ka go tšhollelo ye
kgolo ya ditšhegofatšo tša Gago gape godimo ga batho ba Gago.
Ge re bona leswiswi le dula gomme iri e batamela kgauswi, le go
bona dikereke di katologana go tloga go seng sa tšona mo iring
ye re phelago ka go yona, re gogele kgauswi gape, Morena, ka
ditlemo tša kopanelo go dikologa Lentšu le go dikologa Moya.
18 A nke go se be le motho yoo a lego ditsela tše itšego kgauswi,
ka gare goba ka ntle ga moago wo, eupša ba ba tla holegago
bošegong bjo ka go tla ga bona mo, a nke ba tle ka dipelo tše di
bulegilego, gomme a nke rena ba re bolelago, re bolele ka dipelo
tše di bulegilego, a nke ka moka mmogo re neelwe go Moya wo
Mokgethwa, gore A re tšee gomme a šome thato ya Gagwe.
19 Ka go kokobela kudukudu re aGo leboga bakeng saMolaetša
wola o filwego dinakwana di se kae tša go feta, gore re ikwela
tlase ka dipelong tša rena gore re na le tshepišo bjale gore—gore
O tla re etela, gomme re lebeletše pele go seo, Morena, boka bana
bao ba filwego tshepišo.
20 Šegofatša Lentšu, palo, hlwekiša ditsebe tšeo di kwago le
segalontšu seo se bolelago, le go tliša bao ba tsekelletšegomorago
šakeng, le bao ba šetšego ba le ka gare, go hlohleletša bao go
ya pele. Fodiša motho yo mongwe le yo mongwe a babjago, O
Modimo, a nke go se be le motho wa sekoka magareng ga rena
bošegong bjo eupša yo a tla fodišwago ke Bogona bja Gago. A
nke re lemoge gore se seo re bolelago le sona le go se kwa se
bolela morago go rena ga se nonwane, eupša ke maatla a tsogo a
Morena le Mophološi wa rena Jesu Kriste, Yo a dulago magareng
ga batho ba Gagwe. Re theeleditše Segalontšu sa Gago, Morena,
go kwa seo re swanetšego go se dira. Leineng la Jesu Kriste, re a
se kgopela. Amene.
21 Bjale, ke nyaka lena, ge le duma, bulang le nna ka Beibeleng
go Puku ya—ya Lefitiko tema ya 25, gomme ke nyaka go bala

temana ya 9 le ya 10 go goga go tšwa go ye kgwekgwe ya se ke
ratago go se bolela.
22 Ge le sa phetla, ke nyaka go lemoga bagwera ka mo ba ke ba
bonago bošegong bjo: Ngwanešu le Kgaetšedi Williams go tšwa
Phoenixmoo kopano e tlago godimo ka pela godimo kua, le batho
ka Phoenix; ke bona gape Ngwanešu le Kgaetšedi Norman mo
go tšwa Tucson; thwi ka morago ga bona Ngwanešu le Kgaetšedi
Evans go tšwa tlase ka Georgia; le ba bangwe ba bantši bao ke sa
tšwago go thoma go ba gadima tikologong le go ba bona. Morena
a le šegofatše.

Ka go Lefitiko, tema ya 25 gomme temana ya 9 le ya 10:
Ka gona o tla dira phalafala ya megobo go lla ka

letšatši la lesome la kgwedi ya bošupa, ka letšatšing la
poelano o tla dira phalafala go lla go kgabola naga yohle
ya lena.
Gomme le tla kgetha ngwaga wa bomasometlhano, le

go bega tokologo go kgabola naga yohle go ya…baagi
ba yona: gomme e tla ba megobo go lena; gomme le tla
boela motho yo mongwe le yo mongwe go lefa la gagwe,
gomme le tla boela motho yo mongwe le yo mongwe go
lapa la gagwe.

23 Gomme ke nyaka go tšea sehlogo go tšwa: Go Boela Le
Megobo. Bjale, bjalo ka ge ke kwešiša, gomme ke boditšwe, gore
ye ke nako yamengwaga yemasometlhano ya go feta lehono, ke a
dumela ke yona, ge ke se ka se kwešiše, goreMoyawoMokgethwa
o tšholletšwe ka boswa ka go setšhaba sa Louisiana.
24 Gomme ke be ke bala histori ka mosepelo wa Pentecostal,
ka fao e lego thwi mo mengwageng ye lekgolo ya go feta O
tšholletšwe ka Russia, ba O ganne, le bona se ba nago naso;
gomme kae kapa kae mo Modimo a romelago ditšhegofatšo tša
Gagwe gomme batho ba a e gana, lefelo ka mehla le ya ka
tlhakahlakanong, le no bola ka leemong la lona. Gomme re na le
nnete gore Molaetša le maatla a Modimo, ao bohle re dumelago
go wona, go tlaba kudu…go tlaba kudu go lefase le tsela ya
lona ya go nagana, go fihla, ke a dumela, gore setšhaba sa rena
ka kgonagalo se dirile se ka moka ga bona ba se dirilego. Bjale,
go tlhompho le tumišo ya Modimo, re leboga se A re filego sona.
25 Gomme Israele, Modimo o file Israele, e bego e le mohlanka
wa Gagwe, lefa. Gomme re nyaka go e thekga boka thuto ya
sekolo sa Lamorena. Nna, gosasa bošego, ke ikemišeditše go rera
ka thuto ya: Gobaneng Le Mokgwa Wa Go Boa Morago. Gomme
bjale, bošegong bjo ke naganne ke tla, bontši goba bonnyane,
gore batho ba se e hwetše, ba ka se e foše, a ke re, ba šitwe go
e hwetša, ke tla ba mohuta wa go e ruta boka thuto ya se se
diregilego, le go tumelo ya ka ya go botega le tlhokofalo, se e
bilego, le se se diregilego, le gobaneng. Gomme ka gona gosasa
bošego: Re Tla Morago Bjang?

26 Bjale, ka sekai, goba seswantšho, re tšea Israele gobane ke
nako ya megobo gomme Kereke e filwe karolo, e bego e le Kriste
ka Yenamong yo a tšholletšwego ke Moya wo Mokgethwa ka
pelong ye nngwe le ye nngwe yeo e tla O amogelago gomme ba ba
barwa ba Modimo. Bjale, Israele e be e le mohlanka wa Modimo,
gomme o…ba filwe lefa, gomme lefa le le be le se la swanela go
fiwa e ka ba mang gape, le be le swanetše go ba la Israele feela,
Palestina e be e le ya bona.
27 Gomme ge nkabe re bile le nako, goba, nako e be e tla
re dumelela, a ke re, go ya morago le go tšea tswalo ya
bapatriaka bale (Ge ba be ba tswalwa ke basadi bale, gomme,
yo mongwe le yo mongwe ge lesea le be le tswalwa, gomme mme
ka lešokong o boletše segalontšu sa mopatriaka yo, o mmeile
madulong, lefelong la gagwe, ka Palestinamengwaga yemakgolo
moragorago.) ka fao re ka beago boitshepo bja rena ka go Lentšu
le le ngwadilwego le la Modimo gobane Le šušumeditšwe kudu,
gore legato le lengwe le le lengwe la Lona le lekeletše mmogo,
gomme Le re thalela seswantšho sa se Modimo a bego a le sona,
le se Modimo a lego sona, le ka mehla a tla bago sona!
28 Bjale, re hwetša gore ge Joshua a arogantše bohwa go batho,
motho yo mongwe le yo mongwe o beilwe madulong, tlwa ka
tsela ye bomme ba ba Bahebere ba reetšego bana bale, ka fao ba
beilwego ka Palestina feela lefelong la bona: Asere, Gada, le—
le Nafutali, le yo mongwe le yo mongwe, Juda; yo mongwe le yo
mongwe a no bewa ka leemong la bona.
29 A se—se seswantšho sa gomakatša se re fago, gobane ke sekai
sa Modimo a se bea ka Kerekeng, Yenamong, leloko le lengwe
le le lengwe, letlapa le lengwe le le lengwe, lefelo le lengwe le
le lengwe, Mokriste yo mongwe le yo mongwe, go lonamong. Yo
mongwe le yo mongwe wa rena ka tsela ya rena ya moswananoši
o na le lefelo ka Ntlong ya Modimo, boka tempele ya Salomo ge
e betlilwe gohlegohle lefaseng, eupša ge e tlišwa ka gare ke…go
Jopa kgauswi, e phaphametše ka gare, gomme ya tšea go tšwa fao
ka karikana ya dipholo, gomme matlapa a ohle a go se tlwaelege
a bile le lefelo la ona ge tempele e ile mmogo.
30 Gomme ke nagana gore Modimo, tlase go kgabola nako ye o
betlile matlapa a mangwe a go se tlwaelege kudu ao re ka bego
re se ra a kwešiša, eupša a na le lefelo la ona tlwa ka tempeleng,
ka moagong waModimo. Gomme Joshua, ka tšhušumetšo, e sego
feela ka mmetse, o—o ka…a šušumeditšwe ke Modimo o abetše
yo mongwe le yo mongwe wa bapatriaka bale ka leemong la
bona, feela tlwa ka tsela ye leina la bona le lego.
31 A se—se seswantšho se se beago pele ga rena saModimo ka go
mošomomakgone wa Gagwe! Ga go yo motee a bego a ka tsoge
a e dira eupša Modimo, ga go tsela ya go e dira, Modimo a nnoši.
E be e swanetše go ba ka goy-…e be e swanetše go ba ya bona—
ya bona go ya go ile, e be e le mpho go tšwa go Modimo. Modimo,

ka mogau wa Gagwe wo mobotsebotse, o fa batho ba naga ye ka
leemong le le go ba bea ka go yona go ya ka Lentšu la Gagwe le
tswalo ya batho, feela go phethagala, ka fao e kekereditšego thwi
mmogo, gomme ke a nagana e be e le sekai.
32 Gomme bjale, ga go yo mongwe gape a bego a ka kgona go
tšea lefelo lela, leo le be le swanetše go ba bakeng la Israele e
nnoši, feela bona ba nnoši e bile bona ba nnoši bao ba kgonnego
go tšea lefelo le, gomme go le bjalo, ditšhegofatšo, lefelong.
Gomme ge ka mokgwa wo mongwe goba wo mongwe, lebakeng
la nako ye, ge ba lobile bohwa bja bona ka mokgwa wo mongwe,
go ka no ba go bile bohloki, go ka no ba go bile ka tsela ye nngwe
yeo ba—ba lobilego bohwa bja bona moo botatabo…Yo motee
o tla bo tlogelela morwa wa gagwe, o tla bo tlogelela morwa wa
gagwe, e be e le bja moloko wola, e be e le bja batho bale go ya
go ile, e be e le bohwa.
33 Gomme ge ke sa kwešiše Mangwalo ka phošo, ke dumela go
Mileniamo wo mogolo woo o tla tlago, le tseba se ke se rago, ba
tla tšeela thwi morago go lefelo lela, gobane re a tseba Tsione e
tla gotetšwa, Toropokgolo ye kgolo yela, gomme ba ka se be le
mosegare goba bošego kua ka gore se—se Seetša se tla lekelela
godimo ga Tsione, gomme ke a dumela ka go Mileniamo, meloko
yela e tla tšea maemo a yona gape.
34 Bjale, ge ka mokgwa wo mongwe-goba wo mongwe motho
ka motho a lahlegetšwe ke bohwa bja bona bjoo bo filwego go
bona ke Modimo, go tlile ngwaga wo o bitšwago Ngwaga wa
Megobo, gomme woo e bile, mengwaga ye mengwe le ye mengwe
ye šupa ba bile le—le khutšo, Sabatha, matšatši a mangwe le a
mangwe a šupa ba bile le sabatha, mengwaga ye mengwe le ye
mengwe ye šupa ba bile le Sabatha, gomme Disabatha tše šupa e
be e le mengwaga ye masomenne senyane, gomme ngwaga wa
bomasometlhano e be e le Megobo, gomme ka go Megobo ye,
motho yo mongwe le yo mongwe yoo a lahlegetšwego ke bohwa
bja gagwe ka mokgwa wo mongwe, ge a be a le motswalwa a
lokologile le Moisraele wa therešo wa madi, ga go kgathale ke
mang a swerego lefa, le be le swanela go ya morago go yena
mahala. O be a se a swanela go lefa selo, o be a se a swanela go
dira selo, eupša go no emiša se a bego a se dira le go ya morago
go bohwa bja gagwe.
35 Oo, nna! O bile le tokelo go bjona, e be e le tokelo ya go fiwa
ke Modimo, gobane yena, ka mogau, o be a bo abetšwe, gomme
bo be bo tla be bo filwe botate ba gagwe le go neelwa go theoga
ngwaga ka morago ga ngwaga. Ga go kgathale se se diregilego,
ge a bo lobile, bo swanetše go lokologa, go be go era gore mogau
ke, tsela ye e filwego motho ka motho yo mongwe le yo mongwe
go boela go bohwa bja bona bja maleba.
36 Gomme a seswantšho se re fago sona bošegong bjo sa Kereke
ka gomatšatši a a mafelelo! Le bona se motho a ka kgonago go se

dira gomme ka gona le bona seModimo a se dirago. Semotho a se
dirago se a šitwa, gomme se tla šitwa, se šitilwe, gomme kamehla
se tla šitwa, eupša seModimo a se dirago ke saGosafelego gomme
se swanetše go dula go ya go ile, ga go selo se ka tsogego sa se
tloša. Modimo o e file, ke mpho ya Gagwe ya go lokologa, gomme
ka ponopele yaGagwe ya go ikema o e bone le go e bea, gomme ga
se gona se ka tsogego sa e šuthiša, e gona Kagosafelego. Gomme
Megobo e be e le mokgwa wa Modimo wa go hlagiša mogau go
batho ba Gagwe bakeng sa go bušetša goba go tlišwa morago go
maemo a bona a maleba.
37 Bjale, ke a dumela gore ye ke iri gape ya megobo, ke a
dumela ke nako ya megobo. Ke a dumela gore mengwaga ye
masometlhano ya go feta ka Louisiana, naga ye kgolo ye moo
batho ba Pentecostal ba lego maatla le go tia, ke a dumela gore
Modimo o beile Kereke go šoma.
38 Gomme ga ke bolele se ka go swaswalatša, ke se bolela ka
tlhokofalo, gore ke a dumela gore le ge bonnyane bjola bo sego
nene bo godile go ba bjo bogolo, bjomaatlamasome a dikete atiša
ka dikete tša maloko a Pentecostal bao ba amanago le sebopego
se sengwe le se sengwe sa—sa mmušo woo re nago le wona, le se
sengwe le se sengwe, boka maphodisa le—le banna ba dinaga,
le—le banna ba bagolo, ebile le ka go mmušo wa federale…
Nako ye nngwe ya go feta ke kwešišitše gore lebakeng la pušo
ya Dwight Eisenhower, gore e ka ba diphesente tše masomenne
tša bašomedi ba mmušo e be e le Mopentecostal goba ba be a na
le bokamorago bja Pentecostal.
39 Naganang ka seo, mo mengwageng ye masometlhano gore
kereke e godile go tšwa go batho ba bannyane ba go tlala
seatla tlase ka Azusa Street go fihla ye nngwe ya dikereke tše
kgolokgolo e matšhetša pele ka lefaseng lehono. Re leboga seo,
gomme ke leboga Modimo ka seo, gomme ke thabile kudu go ba
yo mongwe wa bona, gore Modimo, ka mogau wa Gagwe wa go
kgahliša, o bone go swanetše letšatši le lengwe go ntliša ka go
bona le go ntira karolo ya bona.
40 Gomme ga go ka mokgwa wo ke bolelago selo se se latelago
ka tshenyo ye e itšego, eupša ka phišego ya kereke: Eupša kereke,
efela, e godile ka dinomoro, gomme e godile ka maatla, e godile
ka mašeleng, eupša e wele go tšwa go se e bego e le sona ka
letšatšing lela, semoyeng. Fao go na le…Selo se segologolo kudu
se ka bego se diregile go bona, ge eba ba bile ba bagolo ka
mašeleng, ba bagolo ka dinomoro, goba ge eba ba swanetše go
dula ka bonnyaneng, selo se segologolo ba ka bego ba se swere, e
ka be e bile Moya wo Mokgethwa wola woo Modimo, ka mogau
wa Gagwe wa go kgahliša, a tšholletšego godimo ga bona go ba
etapele le go ba hlahla.
41 Ke a dumela gore ba lahlegile, gomme bo—bo bogolo kudu
bja phišegelo yela ba bilego le yona, Mollo wola o tukago

woo o welego le go swara disoulo tša bona go lauma, bao ba
ilego dikhoneng tša mekgotha, go ditsela tša ka thoko, le go
ditselalephefo, ka go, e sego ka tsela ye bonolo ye re e sepelago
lehono, eupša ka tsela ya tlhomaro, go kgabola tsela ya bohloko,
go kgabola tsela ya go opa ga pelo, go ganwa ke yo mongwe le yo
mongwe.
42 Ke tla rata bjang bošegong bjo, ge ngwanešu wa ka wa go
loka mohlomongwe a ka kgona go kwa ka lefaseng mošola…
Eupša mokgethwa wa kgale, yo a phetšego mo ka Shreveport
mengwaga ya go feta, o be a tlwaetše go dula ntle, ge la mathomo
ke etla mo, le go mpotša, “Ngwanešu Branham, o nepile kudu,
kereke e lahlegelwa ke go kgwaparetša ga yona. Oo, ke a rapela
gore Modimo o tla thuša go e bušetša morago gape.”
43 Gomme Ngwanešu Lyle le nna, ge re dutše ntle kua, yoo
ke tatago Kgaetšedi Moore, le ka fao a mpoditšego gore ka
matšatšing a pele, morago ka matšatšing ale ge ba be ba
hlomerwe le go ganwa go tšwa mogohle, gore o be a le ka
kopanong gatee moo ba bego ba le…ba ileditšwe go rapela
Morena ka Moya, gomme sehlopha sa batho se tlile godimo le go
thunya go kgabola mafastere ka dithunya le diraborolo, gomme
kgaetšedi wa go tšofala a eme lebatong ka diatla tša gagwe
godimo ka moyeng, a tumiša Modimo, mola mafastere a be a
šwalalanywa ka dikolo go tšwa go diraborolo, gomme dikolo tša
ratha roko ya mosadi gomme tša wela lebatong ntle le go mo
gobatša.
44 Re hloka go ya morago go maatla a Modimo, le se sengwe
seo se ka dirago selo sa go swana lehono. Le ge ka dinomoro
tša rena…Tlhomaro ka mehla e fa maatla go kereke; re bile le
yona bonolo kudu, re ba go tšwafa, re fihla lefelong mo re sa
nyakego go sepelela pele, ka gore se sengwe le se sengwe se nno
neelwa go rena. Go tšea manyami, le megokgo, le mphufutšo,
le thapelo, le tumelo, le tshepišo go sepelela pele ka maatleng
a Moya wo Mokgethwa. Phišegelo yela le maatla ao ba bilego
le ona ka matšatšing ale nako ye telele a nyamaletše go tloga
go dikgobokano tša rena. Ke a boifa ge mafastere a ka thunywa
bošegong bjo, batho ba tla kitimela tsela ye nngwe le ye nngwe
gomme ba se tsoge ba bowa morago gape.
45 Eupša…Gomme selo se sengwe, go befile kudu, le a tseba,
go nagana ka dilo tšeo di direga ka mokgwa woo, eupša go le
bjalo ke, go netefatša gore Modimo yo a bego a le ka matšatšing
a kgale e sa le Modimo lehono, Modimo yo a bego a le, ka mehla o
dula e le Modimo, gommeO letela batho ba Gagwe go—go boloka
dikeno tša bona le ditshepišo tša bona, eupša ge re hwetša se
sengwe le se sengwe bonolo kudu, gona re no ngwega go bapa,
gomme selo sa pele le a tseba, re ile ntle go tloga go dilo tše, re
lahlegelwa ke bohwa bja rena.
46 Bjale, balang tlase fa, e ka ba temana ya 25, goba go bapa ka

fa, ka go ye 20, goba, tema ya 25, a ke re, ya Lefitiko, gore fao go
be go le selo se sengwe se ke ratago go se swantšha, e sego ka go
swaswalatša, eupša ka go hlomoga, ka tlhomphokgolo, le ka go
boifaModimo, Yo bohle re lego ka Bogoneng bja gagwe bošegong
bjo. A le hlokometše, ge le e bala ge le eya gae, ge le se nayo, gore
ge motho a rekile phahlo ka gare ga toropokgolo ya go ageletšwa
ka leboto, gona o bile le ngwaga o tee go lopolla yeo morago ge
a e rekišitše, gomme ge a be a sa lopolle yeo morago, phahlo yeo,
ge e be e le ka gare ga leboto, e be e swanetše go dula ka kua, e be
e ka se kgone go lokologa ka go Megobo? E be e tlemega go dula
fao, ba be ba le mošola wa leboto, ga se ba ke ba kwa Megobo,
phalafala e lla. Ba leditše phalafala gomme ga se ya kgona go
lokologa.
47 Gomme ke boifa kudu gore se sengwe sa dilo tše re bilego le
tšona mo mathomong, ka fao batala ba rerilego kgahlanong le
go ikgatlofatša renabeng mmogo, re retologile go dikologa le go
dira sona selo morago seo botatawešo ba se lwetšego thata kudu
go tšwa go sona. Gomme toropokgolo ya go ageletšwa ka leboto,
ke a boifa gore ba bantši ba rena lehono, bontši kudu bja batho
ba rena ba Pentecostal ba ageletšwe ka leboto ka go kerekeleina
tsoko, mokgatlo tsoko felotsoko, gomme ba ka se tsoge ba kwa
modumo wa megobo, ba ka se tsoge ba tla gape morago go bo—
bo Bohwa.
48 Bjale, elelwang, bao ba bego ba ageletšwe ka gare ga leboto
ga se ba tsoge ba lokologa, ba be ba le makgobatlengwa nako ya
bona ka moka, mong o be a na le mong wa bona ge ba bea bohwa
bja bona ka toropongkgolo ye e bego e ageletšwe ke leboto, eupša
ge e be e le ka ntle, ditoropokgolo tše nnyane tša nthatana tše di
bego di se tša ageletšwa ke leboto, ka gona e be e tšewa bjalo ka
melala, gore e be e kgona go lokologa ka Megobong.
49 Ga ke dume go swaswalatša, eupša ke duma feela go bolela
se e lego therešo, se gabotse e lego therešo ya Lengwalo. Bjale,
re hwetša gore ba bantši ba rena, ka matšatšing a a mafelelo,
ka mokgatlong wa rena wa Pentecost, gore re tlile ka gare
le go ikgatlofatša renabeng, le go gana boetapele bja Moya
wo Mokgethwa ka bohlale bja dihlopha tše dingwe tša batho.
Sebakeng sa go ba le kopanelo seng, e re arogantše le go re
aroganya ka go mekgatlo ye mmalwa ya go fapana ya batho,
gomme go direng bjalo, e robile Bohwa bja rena.
50 Bjale, maboto a, ka gare, moo ge re ka tsoge ra ageletšwa
ka leboto ka go lefelo moo re ka se kgonego go amogela
Lentšu le Moya wo Mokgethwa, le go swanela go tšea di—
di dithutotumelo le go ya pele tša kereke sebakeng sa maatla
a Moya wo Mokgethwa, megobo e ka se tsoge ya ra selo go
motho yola, aowa. Ga go kgathale o ka bolela bontši gakaakang
mme a tlogetšego…Bohwa bja gago, papa o dirile seo, eupša o
rekišitše, le go ageletšwa ka leboto, le go tla ka go thutotumelo,
le go amogela thutotaelo ye yeo e hlabetšwego ka kopanelong ya

gago sebakeng sa go lokologa ka go Kriste le go dumelela Moya
wo Mokgethwa go re etapele.
51 Go bapa morago ka go lebaka ge kereke ya pele e be e itliša
yonamongmmogo, ka pela ba ile ba swanela go ya go kgatlofatša,
gomme ge ba dirile, gobane ba be ba boifa gore yo mongwe gape
o tla, moetapele, o tla hwetša sehlopha se sennyane, ba bile le
ditaba tše di tlilego ka gare, gomme ka gona ba ile ba swanela
go kgatlofatša ditaba tše, ge nkabe ba nno e tlogela e nnoši, ba
tlogela ngwang wa Moya wo Mokgethwa ntle, le go tliša ntle, le
go etapele ka gare, le go bea ka gare, kereke e ka be e gatetšepele
kudu go feta e le bjale ka maatleng a semoya. Ee.
52 Bjale, monna le lapa la gagwe ba ka kgona go ya morago go
bohwa bja bona bja setlogo ge ba ka kgona go kwa Megobo, le
segalo sa phalafala, le go tseba seo se e bego e se ra go bona. Bjale,
ge ba kwele moprista a galagatša phalafala (modiredi, Phalafala
ke Ebangedi), gomme ge ba ekwa, gomme ba tseba se e se rago,
gomme ba a tseba gore bjoo ke bohwa bja bona, ga go kgathale
moo ba lahlegetšwego, ba ile morago bokgole bjo bokae, e ka ba
eng ba bego ba swanetše go e dira, ba bile le monyetla go tla le
go amogela gape bohwa bja bona, lapa ka moka le ka tla le go
amogela bohwa bja bona.
53 Kafao go bjalo bošegong bjo gore banna le basadi, fa ba
Louisiana, bao ba tsebago dilo tše re di tsebago gomme re
di kwelego go tšwa go ngwanaborena le ba go fapana, ka
boitemogelo bja rena bja Pentecostal bja mengwaga ya go feta, le
go hwetša gore re ageleditše ka leboto, goba, ge re se ra ikageletša
ka leboto renabeng kgole go tloga go yona bokgole bjo gore re
swanetše go kwa se yo mongwe a se bolelago sebakeng sa se O
RIALOMORENA e lego, le go kgona go kwa se Lentšu laModimo
le swanetšego go se bolela ka yona, bjale ke iri ya megobo, etlang
morago go Bohwa bja lena bja setlogo, go Moya wo Mokgethwa
wa kgonthe gape.
54 Elelwang, o be a ka kgona go lokologa, o be a se a swanela
go lefa selo, o be a se a swanela go dira selo, go no emelela le go
ya, seo ke sohle a ilego a swanela go se dira, go ya morago, ge a
tsebile segalo sa phalafala, eupša o be a swanetše go tseba segalo
sa phalafala, le a bona, gobane ba be ba le barwa ba Modimo.
55 Re…Jesu o boletše ka go Mokgethwa Johane 8:35 gore
morwa o dula go ya go ile ka ntlong. Bjale, mohlanka ga a dule,
mohlanka ga a dule. Elelwang, ke morwa, e sego mohlanka; ge
a le morwa, o tswetšwe e le morwa, ge e le mohlanka, o tšoenne
goba o rekilwe.
56 Oo, ga go selo se sebjalo bjalo ka go tšoena Kereke. Ga go
lentšu la yona ka Beibeleng. O ka se kgone go tšoena Kereke,
Kereke ke Mmele wa sephiri wa Jesu Kriste, woo o swanetšego
go tswalelwa ka go Wona ka kolobetšo ya Moya wo Mokgethwa.
Gomme ga go selo se sebjalo bjalo ka go tšoena Kereke.

57 Ka go Kutollo tema ya 17, ge le ka bala ka go Diaglott,
Emphatic Diaglott ya dingwalwa tša setlogo tša Vatican, le
tla hwetša kua ka go Kutollo 17, ka go Phetolelo ya King
James, e re, “gomme o be a tletše maina a maroga.” Kereke ya
mmalegogwana, morwedi, o bile le barwedi, barwedi ba bantši
ba be ba amana le yena, gomme o be a le mmalegogwana,
bodumedi bja mathomo bja go kgatlofatšwa bo kilego bja ba,
bo kgatlofaditšwe ka Nicaea, Roma, ka Nicaea, ka morago ga
Nicaea Council, morago o bile mokgatlo, kereke ya Bokriste
tšekelele ya mokgatlo, o bile le barwedi.
58 Gomme le a bona fao King James e e beile, “o bile le maina
a maroga,” eupša ka go Diaglott ya setlogo, e rile, “o be a tletše
maina a go rogana.” A phapano go tšwa go “maina a maroga” go
ya go “maina a go rogana.” Seo se ra go nna, ga ke tsebe, ke…
ge ke le phošo, Modimo ntshwarele, eupša go ra dikereke tšeo
di tšerego maina a Bokriste, tšeo di phelago boka lefase, le go
itshwara boka lefase, le go dira dilo tša lefase, gomme di tlišitše
kgobogo godimo ga Kereke ya therešo ya Modimo yo a phelago,
gomme ba tšoena tšeo.
59 Oka no tšoena lotše yaMethodist, lotše ya Presbyterian, goba
lotše ya Pentecostal, eupša o ka se kgone go tšoena Kereke. O
swanetše go tswalelwa ka Kerekeng ka kolobetšo ya Moya wo
Mokgethwa. Yeo ke therešo.
60 Bjale re bona moo re yago. Go lokile. Elelwang, barwa ba a
dula, ba ka gosafelego ka kua, ba tlišwa ka kua ka kgethelopele,
Baefeso 1:5, “Kgethetšwepele go ya ka go peo ya bana ka Jesu
Kriste, pele ga motheo wa lefase.” Ke barwa ba ba tswetšwego
ka Kerekeng ya Modimo, gomme ka mehla ba dula fao gobane
ba tswaletšwe ka go Yona. Yeo ke nnete.
61 Mohlanka, bjale, elelwang, mohlanka o hwetša moputso wa
gagwe goba meputso ya gagwe, eupša o be a se a ke a lokologa ka
Megobong. Aowa, mohlomphegi. Mohlanka o be a se a lokologa
ka goMegobo yo a bego a se a tswalwaMoisraele. O be a swanetše
go tswalwa gore a lokologe ka goMegobo, o hweditše meputso ya
gagwe.
62 Gomme batho ba bantši ba hwetša meputso ya bona. Jesu o
boletše ka baikaketši, o rile, “Ba na le meputso ya bona, eupša o
a fapana.” Ee, seo ke se Jesu a bego a se bolela ka go Johane 8 ka
ga Bajuda. Ba rile, “Re lokologile.”

O rile, “Bahlanka ga ba dule ka ntlong.”
63 Eupša ge A ba file tswalo, ba be ba se sa le bahlanka, ba be ba
le barwa le bajabohwammogo le Yena ka Mmušong. Yeo ke tsela
ye Kereke e lego, ke bajabohwammogo le Kriste ka Mmušong,
bajabohwa ba dilo tšohle go Modimo, ka Yena.
64 Bjale, re hwetša gore kereke e sepetše ka lehlakoreng la go
swana leo botatemogolo ba yona ba sepetšego ka lona, me—me

mekgatlo ya mathomo ya dikereke. E bile ka tsela yeo go theoga
go kgabola mabaka.
65 Eupša ga ba tsoge, le gatee, bahlanka ba ka se lokologe,
ba ka se kwe Lentšu, ba ka se dumele Lentšu. Bahlanka, ba
kwele phalafala e gala, moprista yola a nametše go kgabola
naga, a galagatša phalafala ye gore motho yo mongwe le yo
mongwe o be a lokologile, o galagaditše go kgabaganya, tokologo
gohle dinageng, gomme motho yo mongwe le yo mongwe yoo
a tswetšwego Mojuda o tsebile a ka boela morago go bohwa
bja gagwe, Ga ke kgathale o rekišitšwe bokgole bjo bokae,
go diregile eng, a ka kgona go ya morago, gobane o tswetšwe
ka ntlong, o be a le ka ntlong ya tatagwe, a tswalwa, eupša
mohlanka o be a sa tsebe se a bego a se dira. Oo, nna!
66 Bobedi bja bona ba be ba šomela mong wa go swana, ba
rekišitšwe ka tlase ga sebe, Mopentecostal ba bantši bošegong
bjo o rekišitšwe tsela ya go swana. Oo ngwanešu, boa! Eya
morago go Bohwa bja gago bja setlogo, lena bohle, retologang
gomme le ye morago, ke nako go ya morago.
67 Mohetene, bjale, lekgoba la bohetene ga se le kgone go dira
seo, o be a sa tsebe selo ka yona, gomme morago ga tšohle,
mohetene go ra “mosedumele,” mosedumele ka go Lentšu. Ba
bantši ba bona ba tla tšea dithutotaelo le ditirelometlwae le
dithutotumelo tša kereke sebakeng sa go theeletša Lentšu la
kgonthe, gomme ge Lentšu la kgonthe le kwagala Lonamong
ntle, ga ba tsebe se o bolelago ka sona. Ba nyaka go go
bitša mopshikologimokgethwa, ba nyaka go go bitša, boka ba
dirile botatemogolo mengwaga ye masometlhano ya go feta ka
Louisiana, “segafa.” Boka go bile morago matšatšing a Paulo,
“Ka tsela ya bohlanya, ke ka tsela ye ke direlago Modimo
wa botate.” Le a bona, mohetene ga a tsebe selo ka yona, le
ge a ipolela go ba se sengwe, eupša go le bjalo, mohetene ke
“mosedumele,” mosedumele ka go Lentšu la Modimo, seo se mo
dira mohetene.
68 E be e le feela go bakgethiwa, bakgethiwa ba Modimo, ke
ka tsela ye go lego lehono, “E sego yo a kitimago, goba yo a
ratago, keModimo yo a nago le kgaogelo.” KeModimo a e dirago,
Modimo, ka mogau wa Gagwe. Jesu o rile, “Ga go motho a ka
tlago go Nna ntle le ge Tate wa Ka a mo goga. Gomme bohle
Tate a Mphilego ba tla tla go Nna.” Ke mogau wa Modimo gore
O kgethile Kereke pele ga motheo wa lefase.
69 Kereke yela e tla kwa Lentšu la Modimo, ba tla gana
thutotumelo ye nngwe le ye nngwe, ba tla gana mokgatlo wo
mongwe le wo mongwe, kerekeleina ye nngwe le ye nngwe yeo
e lego kgahlanong, gomme ba tla hlankela Modimo ka maatla
a Moya wo Mokgethwa. Amene. Ka kgonthe ba tseba segalo sa
Phalafala. “Dinku tša Ka di kwa Segalontšu sa Ka.”

“O bolela ka eng?”

“Lentšu!”

“O re Seo ke Segalontšu sa Modimo?”
70 “Mathomong go be go le Lentšu, gomme Lentšu le be le le
go Modimo, gomme Lentšu e be e le Modimo. Gomme Lentšu
la dirwa nama gomme la dula magareng ga rena. Dinku tša
ka di kwa Leo, di a Le tseba, yo šele di ka se mo latele.” Ga
ba kwe dithutotumelo tše, ga ba kwe dithutotaelo tše le dilo
tše tšeo di hlabetšwego go dira mokgatlo sebakeng sa mmele.
“Mmele Wena o Ntokišeditše,” go boletše Modimo, Ditiro, goba,
Bahebere, “Mmele Wena o Ntokišeditše. Sehlabelo le meneelo
Wena ga sewa se rata, eupšammeleWena oNtokišeditše,”mmele
wa badumedi, mmele wo o tswetšwego.
71 Pele e ka ba mmele wa batho, pele nka dira bjalo ka motho,
pele nka sepela boka motho, pele nka bolela boka motho, ke
swanetše go tswalwa motho. Lehuto le tla bjang godimo ga
mohlare go tseba ka mo ke dirilego? A ka tsoge a kgona bjang
go re, “Ga ke dire ka mokgwa woo.” Tsela e nnoši a ka bago yoo
e tla ba go tswalwa boka nna. Ke ka tsela yeo mokgatlo o lego,
ba gogetše batho kgole, gobane o ile ka morago ga thutotumelo.
72 Eupša gore o bemorwawaModimo o swanetše go tswalwa ka
Moya waModimo, gona o ba go swana le Kriste le go dira mediro
ya Kriste, gona ga o segiše go bona batho. Motho a dira bjalo ka
motho ga go segiše; gomme Mokriste a dira bjalo ka Mokriste, a
tswetšwe ka Moya wa go swana, le bona sehlopha sa Pentecostal
mo mathomong, sehlopha sela sa go swana sa Pentecostal se dira
ka tsela ya go swana ge se tswetšwe keMoyawa go swana, gobane
se tswetšwe. Ke ka baka leo, lehono, gore batho ga ba kwešiše
Kereke. Gomme Kereke e thomile go gola go tonya le fomale, go
ya ka morago ga dithutotumelo le dilo le go tlogela go latela ga
Moya wo Mokgethwa. Go lokile.
73 Ba bangwe ga ba tsebe segalo sa phalafala. Lekgobatlengwa
le tlenngwe, Beibele e boletše mo, go tloga molokong go ya
molokong. Yomongwe le yomongwe yo a tlago ka toropongkgolo
yela gomme a reka phahlo, o be a tlemilwe, o be a sa kgone go
lopolla phahlo ya gagwe ka Megobong, ga se ya ya ntle mahala,
gomme ga se a kgona go e lopolla, e dutše, yena a e rekilego
go tloga molokong go ya molokong. Seo ke se Lengwalo le se
bolelago mo, o swanetše go dula ka toropongkgolo yeo le phahlo
ya gagwe, ka gore fao kemo bohwa bja gagwe bo bego bo le gona,
bo be bo le ka toropongkgolo. O be a se a lokologa go ya morago,
gobane o be a rekišitšwe, bjale, re re, go tloga molokong go ya
molokong.
74 Ke botšišitše monna e sego kgale kudu…Nako ye nngwe,
Ngaka Bosworth, ke a thanka le elelwa Ngwanešu Bosworth, o
rile, “Ke botšišitše mosetsana bošego bjo bongwe ka Toronto,
Canada, ‘A o Mokriste?’”

O rile, “Ke tla go dira o kwešiše, ke tshuma kerese bošego bjo
bongwe le bjo bongwe.” Boka…Le a bona, ke sohle a se tsebago
ka ga Bokriste.

Ke botšišitše mosadi nako ye nngwe, a o be a le Mokriste.
O rile, “Ke nna Moamerika, ke tla go fa o kwešiše.”
Ke rile, “Seo ga se selo go dira le yona.”

75 Ke be ke eya go rapelela mosadi nako ye nngwe, gomme
mohumagadi o rile, “Goga garetene fao.”

Ke rile, “Gabotse, ke be ke no ya go neela thapelo.”
O rile, “Goga garetene yeo.”
Ke rile, “Go lokile. A ga o Mokriste?”
O rile, “Re Mamethodist.”
Ke rile, “Seo se paka gabotse gore ga o yena.” Le a bona, le

a bona, le a bona?
76 Le a bona, ge o re, “Methodist,” leo e no ba leina la go rogana;
o re, “Baptist,” leo e no ba leina la go rogana. Re ka kgona go
re, “Amene” go seo, eupša ngwanešu, a nke ke go botšiše se
sengwe: “Go reng ka Pentecost?” Ge e se boitemogelo bja go
tswalwa gape, e sa le leina la go rogana le swantšhitšwego ka
morago ga mathomong…?…therešo. Yeo ke nnete. Le a bona,
ga ba tsebane seng, ga ba tsebe kopanelo, sohle ba se tsebago
ke thutotumelo ya gago, ba nno dudišega boka mohuta tsoko
wa lotše, boka dilotše. Ke…Dilotše di lokile ge o nyaka go ba
wa tšona, eupša o se e amanye le Kereke. Kereke ke sehlopha
sa badumedi ba ba tswetšwego gape ba ba lego ka go Kriste ka
Moya wo Mokgethwa, ba hlahlwa ke Moya wa Modimo. Ga se
ba lefase, ba ka ntle ga lefase, ba fapana le lefase, seo ke se se
ba dirago se ba lego sona. Bophelo bja bona bo hwile gomme ba
fihlilwe ka go Kriste le go hwa ka go Kriste le go utwa ke, go
tswalelelwa ke Moya wo Mokgethwa, ba kgole go tloga go dilo
tša lefase.
77 Lekgobatlengwa, go tloga molokong go ya molokong:
Mosadi yo motee o rile, “Gabotse, ke nna Molutheran.” Go
lokile. [Ngwanešu Branham o dira sehuba tloga mogolong wa
gagwe—Mor.] (Ntshwareleng.) “Molutheran, mme wa ka e be e le
Molutheran, tatemogolo wa ka e be e le Molutheran.” Go lokile,
lekgobatlengwa go tšwa go yo motee go ya go yo mongwe, go
neelwa thwi go theoga, go no dula ka tsela yeo. O ka se tsoge wa
lokologa ka megobong. O ka kgona go rera Lentšu, o ka kgona
go bona Moya wo Mokgethwa o fodiša balwetši, o bula mahlo a
difofu, o bolela ka maleme, o le hlatholla tlwa se Beibele e se
bolelago, eupša ga o tsebe segalo sa Phalafala. Nnete! Yeo ke
therešo. Ga ba tsebe segalo sa Phalafala, ba rekišitše, ba beile
Bohwa bja bona morago mošola ka go toropokgolo tsoko ya go
ageletšwa ka maboto.

78 Kereke ya rena ya Pentecostal e dirile selo sa go swana, tlwa,
ba le beile thwi morago ka go toropokgolo ya go apešwa, ga ba
kwe Lentšu laModimo. Ba re, “Ge ba sa tle ka tsela ye, ga e tle go
sehlopha sa rena, gabotse gona ga se selo sa maleba, eupša leina
la gago ga le godimo ga dipuku tša rena, o ka se kgone go ya ka
Tlhatlogong.”
79 Leina la gago le godimo ga Puku ya Kwana ya Bophelo,
gomme le beilwe fao pele ga motheo wa lefase, gomme ga go selo
se ka kgonago go le phumula. “Dinku tša Ka di tseba Segalontšu
sa Ka, yo šele di ka se mo latele.” Ee, mohlomphegi.
80 Ge mohlanka wa mohumi…Monna o tlile ka gare, a
ba mohlanka gomme a huma, gomme a reka ngwanešu,
bjale, ngwanešu yoo a ka lopollwa ke wa lelokokgauswi, wa
lelokokgauswi a ka kgona go tla, a mo hwetša ka ngwaga wa
Megobo, gomme a kgona go mo lopolla.
81 A Kriste yo mobotse mo re nago le yena, se—se seswantšho
se sebotse, a ke re, sa Kriste! Ka fao mo—mo moeti ntle kua ka
ditlemong, a rekišitšwe go ditoropokgolo tša bahumi ntle kua,
o rekišitšwe ka go mahumo a mokgatlo, eupša ngwanešu wa
lelokokgauswi yo a tsebago o ntle kua, bošego bjo bongwe a bea
Beibele ya gagwe ka tlase ga letsogo la gagwe, a ya ka morago
ga gagwe, wa lelokokgauswi, gobane o ne moya wa go swana,
o tswetšwe ka lapeng la go swana, o ya go mmitša go tšwa go
sehlopha sela! Ke molopolodi wa lelokokgauswi. Ka fao gore
seswantšho se swantšhitšwe go makatša ka go Puku ya Ruthe:
Boase, gore ge a tšere legato la molopolodi wa lelokokgauswi, a
emetše Kriste!
82 Kereke bjale e bjalo ka Israele. Kereke e bjalo ka Israele ge
ba etla godimo go tšwa Egepeta. Ge Israele e be e le tlase kua
ka Egepeta, Modimo ka mogau wa Gagwe wa go kgahliša, ntle le
mokgatlo e ka ba ofe goba e ka ba eng gape, O bileditše Israele go
pholo ya gagwe, O ba bileditše go bohwa bja bona. O…Mogau
o ba file moprofeta, mogau o ba file Pilara ya Mollo, mogau o ba
fa kwana, kwana ya sehlabelo, mogau o ba fa maatla, mogau o
ba fa tokologo, mogau o ba fa phenyo, mogau o ba fa dilo tšohle
tše, gomme ba binne kaMoya, le go goelela, le go tumiša Modimo
ka yona.
83 Gomme bonnyane ba be ba sa tsebe ge ba be ba bina
mabopong a Jorodane kua, goba, Lewatle la go Hwa, gore ba be
ba le mengwaga ye masomenne kgole go tloga nageng; ba be ba
le feela e ka ba matšatši a mahlano kgole, eupša ba dirile phošo
ya bona ya go šiiša ka go tla ka go Ekisodo tema ya 19 moo ba
amogetšego molao sebakeng sa mogau, moo ba gannego tsela ya
Modimo go ba le tsela bakeng sa bonabeng, “Re fe se sengwe go
dira.” Yeo e bile kgopolo ya motho gohle go bapa.
84 Bjale, elelwang, e bile kgopolo ya motho, ke…yeo ke tlhago
ya motho. Adama o hlagišitše seo ka serapeng sa Edene, ge

a lahlegile, sebakeng sa go ya morago go Modimo bakeng sa
mogau, o lekile go itirela thethwana yenamong. Gomme ge e sa le
go tloga nako yeo o lekile go ba le se sengwe go dira le topollo, ge
topollo e le moneelo wa tuutšea wa mogau ka Modimo, Modimo
a nnoši. Ga se gona o kago go se dira go iphološa wenamong,
Modimo o go phološitše. Ga go tsela le gatee o ka kgonago go
dira, eupša motho o nyaka se sengwe go dira ka go yona; ba a e
amogela lehono.
85 Gomme bjalo ka mengwaga ye masometlhano ya go feta, ge
bomme le botate ba lena, lena batho ba Pentecostal bošegong
bjo, ge bona batala, gomme yo a dutšego mo phuluphithing
fa bošegong bjo, a goeleditše le go tumiša Modimo, ba tšwetše
ka ntle ga yona mekgatlo. Gobaneng, o bolela mokgatlo go
bona, ba tla sega mo sefahlegong sa gago, ba be ba lokologile.
Ee, mohlomphegi. Ba goelela le go tumiša Modimo, ba boletše
ka maleme, ba bile le maswao le matete le mehlolo, moya wo
Mokgethwa o tlile fase, ba bone sebopego sa kgonthe sa Kriste,
ba dirile maswao a magolo le matete, ba tlaišegile, ba tšwile
madi, ba ile ka tlase ga tlhomaro, go galaka, le se sengwe le se
sengwe bakeng sa taba yeo.
86 Gomme bjale ba dirile eng? Selo sa go swana Israele e se
dirilego, ba dirile phošo ya bona ya go šiiša le bona, ba nyakile
go kgatlofatša. Gomme e dirile eng go Israele? E dirile eng go
Israele? E…Ba—ba be ba ka se amogele boetapele bja Moya
wo Mokgethwa, ba be ba ka se amogele boetapele bja Moshe,
ba lekile ebile go tsoša Kora le Dathane le go ya pele go—go
ba etapele. Ba be ba sa nyake boetapele bjo Modimo a ba filego
bjona.
87 Gomme lehono ga re nyake boetapele, goba kereke ga e, bjoo
Modimo a bo filego, ba leka go nagana ka tsela ye nngwe. Ba
ya diseminaring, ba ruta banna ba bona, ba tla morago ntle ka
boitemogelo bja thutamodimo.
88 Oo, bokaone ke be le monna a ntherela yo a sa tsebego
boABC ba gagwe, yo a sego a ke a ba ka se—se seminaring
ya thutamodimo, le go ba le boitemogelo ntle mošola godimo
ga thaba ya leswielo la mohlaka felotsoko ka morago ga kutu
gomme Modimo a mo tlatša ka Moya wo Mokgethwa. Nnete.
A nke a etellwepele ke Moya, Modimo o tla dira se sengwe le
se sengwe go sepelela thwi ka lehlakoreng la gagwe, o bjalo ka
makenete, ga o kgone go mo uta, boka ntlo e tuka ka phefong ya
godimo, o ka se kgone go mo tima, o tla swa thwi go ya pele. O
swa bakeng sa Kriste, o ka se kgone go dira selo ka yona. Ee.
89 Ba dirile eng go le bjalo? Ba dirile selo sa go swana seo
Israele e se dirilego. Oo, ba bile le phenyo, ba goeleditše, ba
binne, ba boletše ka maleme ka Pentecost, tlase mo ka Louisiana
mengwaga ye masometlhano ya go feta, eupša bjalo ka ge Israele
e nyakile se sengwe go itira bonabeng, kereke ya Pentecostal e

dirile bjalo; bohle ba kgatlofaditše Assemblies of God, ka gona
morago ga fao go tla ye nngwe, ke a dumela e bitšwa United,
goba, se sengwe, morago mmogo go tlile ye nngwe, morago ye
nngwe, morago ye nngwe, morago ye nngwe, go fihla lebelelang
mo e lego lehono.
90 A le tseba se le se dirilego? Selo sa go swana Israele e se
dirilego. Ge ba ganne polane ye e filwego ke Modimo bakeng sa
bona, ba thoma go tlaruma. Seo ke se kereke e se dirilego lehono,
go tlaruma gohle le go tšeela ka gare se sengwe le se sengwe ka
go kerekeleina ya bona: bakgogi ba motšoko, le batho ba e sego
ba bakgethwa bao ba nyetšego makga a mane goba a mahlano,
le se sengwe le se sengwe gape, gomme ba ba dumelela go rera,
le go tšea moopedi wa matlapankwaletše ntle mošola go tšwa go
n—n ntlo ya legotlo ntle kua bošego bjo bongwe le go mo dira a
bapale sefaleng bošego bja go latela. Gobaneng, ke kgobogo go
Kereke ya Modimo yo a phelago go nagana ka selo se sebjalo! Ka
kgonthe.
91 Ba dirile eng? E tlišitše maina a go rogana, e lahletše
Pentecost, lona leina leo le swanetšego go ba le lekgethwa, e
le lahletše ka lefelong gobane ba re, “Ke Mopentecostal, ke
Mopentecostal, ke bona Pentecostal, lebelela, ka tsela ye ba
dirago le go itshwara.” Yeo ke nnete. Maina a go rogana! Nnete,
yeo ke therešo.
92 Ee, mohlomphegi, ba dirile phošo ya go šiiša ge ba dirile
seo, gomme ba tlarumile lebaka la mengwaga ye masomenne,
seo ke tlwa se ba se dirilego; ba tlarumile lebaka la mengwaga
ye masomenne ge ba be ba se ka godimo ga matšatši a mahlano
go tšwa nageng ya tshepišo. E ka ba dimaele tše masomenne go
tloga go Lewatle le Lehubedu go yamoo ba tshetšego Jorodane, e
ka ba dimaele tše masomenne; ba ka be ba sepetše ka matšatši a
mararo goba a mane gomme ba bile ka nageng ya tshepišo, eupša
ba dirile kgetho ya bona beng.
93 Gomme kereke e ka be e bile Kereke bošegong bjo, ya letago,
ntle le sepatso le lengalatsepa, ge botate ba ka be ba amogetše le
go dula le Moya wo Mokgethwa woo Modimo a ba ntšhitšego go
yona mekgatlo, eupša ba ile thwi morago ka go yona boka mpša
go mahlatša a yona le kolobe go leraga la yona, ba ile morago
gape ka go yeo, gomme bjale re tlarumile mengwaga ye mengwe
ye masometlhano, re tlarumile ka lešokeng.
94 Eupša go tlile nako ge Modimo a rile, “Le bile godimo ga
thaba ye botelele go lekanela. Etlang pele, re ya ka kua.” A nke
e be boitemogelo bja Louisiana bjale ka go mogobo wo. A nke e
be boitemogelo gape gore Modimo, Moya wo Mokgethwa, o tla
bolela le batho ba moloko wo, barwa ba bona, bjalo ka ge ba
dirile morago kua ge balwi ba kgale ba hwile, ba ba lwelego, le
go re, “A o…Eya go dira se, Ke tla dira se. Gomme ge o kolobetša
Leineng la Jesu, re ka se be le selo go dira le wena. Gomme le dira

se, re tla ba le sela, le selo se sengwe.” Balwi ba kgale ba hwile.
Yeo ke nnete.
95 Ke nako ya go tsoga, go ba barwa ba Modimo Leineng la
Jesu Kriste, le go tsogela go lefelo gore le kgone go boela ka
go mogobo wo le go kwa modumo wa Phalafala ya Ebangedi ya
Lentšu la Modimo. Lena le baena, ga se la dirwa kerekeleina;
le baena ka baka la gore le ka se kgone go dirwa kerekeleina,
le tswetšwe le le barwa ba Modimo. Ge makgoba a nyaka go
dula ka toropongkgolo ya go ageletšwa ka leboto, ba tlogeleng
ba dule, eupša le lokologile. Amene. Le lokologile. A re yeng
morago, a re yeng morago go Bohwa bja rena, a re yeng morago
mathomong, morago go “ba—ba hlahlwa ke tšhušumetšo ya
Moya wo Mokgethwa.”
96 Yeo ke tsela ye ba dirilego phošo. Nako ye nngwe gape Israele
e dirile seo. E no ba selo se batho ba se dirago. Nako ye nngwe
Israele e lebeletše tikologong morago ga ge ba bile le bohwa bja
bona bo arogane go bona, ba be ba nyaka go swana le lefase lohle,
ba be ba kganyoga kgoši.
97 Moprofeta wa kgale…Baprofeta ka mehla ba bile tsela
ya Modimo ya go botša batho, “Lentšu la Morena le tlile go
baprofeta.” Ke moprofeta yo a ba boditšego therešo.
98 Gomme Samuele o emeletše, gomme o rile, “A nkile ka tšea
tšhelete ya lena, goba nkile ka le botša e ka ba eng Leineng la
Morena eupša se se diregilego?”
99 Ba rile, “Yeo ke therešo, ga se wa tsoge wa tšea tšhelete ya
rena, ga se wa tsoge wa tšea boiphedišo bja rena, ga se wa ke wa
re kgopela dilo, gomme ga se wa ke wa re botša selo Leineng la
Morena eupša se e bego e le therešo.”

O rile, “Gona dulang kgole le tšona dilo ntle fale. Le hwetša
kgoši godimo ga lena? Modimo ke Kgoši ya lena.”
100 Gomme go nyamišitše Modimo. Gomme Samuele o llile pele
gaMorena, gommeMorena o rile, “Ga se ba go gana, Samuele, ba
ganne Nna, o no ba sedirišwa se Ke šomago ka sona, ba dumelele
ba be le yona.”
101 Gomme seo ke tlwa se ba bilego le sona, gomme re hwetša
manyami ao a e latetšego, Modimo ke Kgoši ya bona. Modimo
ke Kgoši ya rena, Moya wo Mokgethwa ke Moetapele wa rena,
Modimo o re fa Moya wo Mokgethwa, a re duleng kgauswi le
Wona: Beibele ya tlhahlo go bona ge eba keMoyawoMokgethwa.
Moya wo Mokgethwa o ka se tshepiše se sengwe fa, wa se gana
godimo fa, O swanetše go boloka tlwa se O se boletšego go dula e
le Modimo. Nnete. O swanetše go dula e le Moya wo Mokgethwa,
o swanetše go swana. Ee. Ba nyakile go se dumele Samuele ge
Samuele a bile le Lentšu la Morena gomme a ba boditše.
102 Israele e goeleditše le go bina, kgonthe ba bile le nako ye
kgolo, eupša ba hweditše, ba tlarumile lebaka la mengwaga

ye masomenne. Bjale, ka go go tlarumeng ga rena…A le kile
la nagana se ba se dirilego ntle kua ka lešokeng? A le kile la
nagana ka se Israele e se dirilego? Modimo o ba šegofaditše.
Kgonthe ba dirile. Ba be ba na le dirapana tša bona, mabele
a bona, ba nyala basadi ba bona, ba godišitše bana ba bona,
Modimo o ba šegofaditše. Gomme O šegofaditše mosepelo wa
Pentecostal. O…Nnete. Eupša elelwang, seo e be e se seModimo
a ba rometšego ntle go sona, go phela ka lešokeng lela, ba be
ba no feta go kgabola lešoka, ba be ba le tseleng ya bona go ya
nageng ya tshepišo ya bona.
103 Kereke e be e swanetše go ya pele go tshepišo ya go tlala,
Kereke bošegong bjo e swanetše go ba ka go bothakga bja Gagwe
bja letago, O swanetše go be a letile go Tla ga Morena, sebakeng
sa seo, O phatlaletše mogohle, a makala ke efe e lokilego, “A ye
ke nnete? A yeo ke nnete? Ke tla tšoena ye, le go ya godimo fa, le
tlase fale.” Oo boang, tlogang go dilo tšela.
104 Bjale, e re diretše eng? E ba diretše seo, e ba dirile ba dule ka
lešokeng. E re tlišitše thwi morago ka go mahlatša a go swana ao
re tšwelego go wona, re ikgatlofaditše renabeng, le go ipea thwi
morago ka go tlhagaraga ya go swana yeo re tšwilego go yona. A
ga le kgone go kwešiša gore Modimo ga se a ke a ba le mokgatlo,
ga se a ke a bea o motee, gomme ga se a ke a bolela ka o motee,
eupša ka mehla kgahlanong le wona? Modimo o nyaka go etapele
banna, banna ba no se kgone go iketelela pele bonabeng. Ba re,
“Re ka go bontši bja keletšo.”
105 Seo se netefaditše bofora bjo bogolo nako ye nngwe ge
Josafate a ile tlase go kopana le Ahaba, gomme ba rile, “Re na
le…Re tla no botšiša Morena.” E kwagala Lengwalo kudu, e
rile, “Ramothe Gileada šeo, ke ya rena, Modimo o re file yona.
Bana ba Bahebere ba swanetše go be ba eja korong yela godimo
fale, eupša sebakeng lenaba le a e ja. A ga le nagane re swanetše
go ya godimo?”
106 Gomme Josafate o rile…Monna wa go loka ka go sehlopha
sa phošo, ke ka tsela yeo dihlopha tša Pentecostal di lego
bošegong bjo, batho ba bakaone, Mamethodist, Mabaptist, le go
ya pele, Pentecost ga se mokgatlo, Pentecost ke boitemogelo. Le
a bona? Batho ba bantši ba go loka ba tsene ka go sehlopha sa
phošo, ba theeditše dithutotaelo tšela gomme ba ganne Lentšu.
Yeo ke tlwa.

Hlokomelang, Josafate o rile, “A re ka se botšiše Morena?”
107 O rile, “Kgonthe, ntshwarele, oo, ka nnete, ke swanetše go
tseba ka seo. Ke ne baprofeta ba makgolonne ba bakaone ba
Bahebere tlase fa, ke tla ya tlase le go ba hwetša.”
108 Kafao, o ile tlase, bohle ba profetile, Tsedekia o ikhweleditše
dinaka tše pedi tša gagwe, o rile, “Eya pele godimo.” Kgonthe,
go kwagala go kwešišega. Ba rile, “Modimo o re file naga, yeo ke

ya rena.” Eupša go na le se sengwe se yago le yona, o swanetše go
obamela Modimo go dula ka nageng yela.
109 Ke ka tsela ye go lego bošegong bjo, Pentecost, ga se wa
obamela Modimo ge o kgatlofaditše le go ikaroganya wenamong,
go itaetša go se be le tumelo. O ka no ba Mopentecostal, eupša
ga o yena…ka leina, eupša o swanetše go ba Mopentecostal ka
tlase ga maemo: gore Bophelo bja Kriste, Lentšu la Modimo, bo
kgone go ela ka wena le go iponagatša ka Bolona, le go netefatša
Ke, go baModimo, gommeModimo a šoma ka wena, Bophelo bja
Kriste ka go wena.
110 Bjale, re a tseba gore…Le bona se se…O rile, “Gabotse,
mo…” Bona bohle ba rile, “Rotogang, Morena o ne lena.
Rotogang gomme le ba kgoromeletše morago go tloga nageng,
ke ya rena.”

Gomme le a tseba, seo ga se sa kwala feela gabotse go
Josafate, o be a le monna wa semoya. O rile, “A ga go yo motee
gape yo re ka kgonago go mmotšiša?”
111 “Gobaneng o botšiša o tee mola mokgatlo ka moka šo, bjale,
le dipišopo tšohle le bapotologi le bohle? Bohle ba eme ntle fa.
Gobaneng go hwetša e ka ba eng gape?”

O rile, “Eupša ka kgonthe, go na le yo mongwe gape.”
112 O rile, “Ya, ke na le yo motee yo nka kgonago go mmotšiša,
eupša ke mo hloile.” Gobaneng, nnete! Nnete, o mo hloile, o be
a le moprofeta wa kgonthe. O rile, “Ke Jimila, morwa wa Mika.
Mokgatlo omo rakile nako ye telele ya go feta, ga o na le kopanelo
ye e itšego le yena.”

O rile, “A re mo kweng.”
“Oo,” o rile, “ke mo hloile.”
O rile, “A nke kgoši a se bolele bjalo, eupša a re kweng se a

swanetšego go se bolela.”
Ka gona ba bangwe ba bapotologi ba kitimela godimo, ba

mmotša, ba re, “Dipišopo tšohle le yo mongwe le yo mongwe ba
boletše se le se, o swanetše go bolela selo sa go swana.”

O rile, “Ke tla no bolela se Modimo a se beago ka molomong
wa ka.” Amene.
113 Oo, re swanetše go ba leNgwanešu Zepp fa bjale go re opelela
khorase ya Amene. Ee, mohlomphegi. Bolela se Modimo a se
beago ka molomong wa gago, A ka se tsoge a bolela selo eupša
Lentšu la Gagwe. Moprofeta ke mmolelelapele, wa go swana
bjalo ka mmolelelapele. Therešo.
114 Kafao o rile, “Ke tla bolela seModimo a se bolelago.” Gomme
ka gona o hlotše pono ya gagwe, a re, “A nke ke be le bošego bjo,
ke bone se Morena a se bolelago.” Mosong wo o latelago, o tlile
ntle gomme o bile le O RIALO MORENA.

115 Gobaneng? O e hlotše, o tsebile gore moprofeta yola wa
kgonthe pele ga gagwe, yo Lentšu la Morena le tlilego go yena, o
be a swanetše go rereša. O rogile Ahaba, ommoditše dimpša di be
di tla latswa madi a gagwe, gomme Isebele o be a tla gogobišwa
godimo ga mašemo, le go ya pele. O be a sa tsebe ga go selo se
sebotse se bego se ka kgona go tšwela ka ntle ga selo seo, e be e
le moikaketši.
116 Ke tla le botša, gore Modimo a ka se tsoge a šegofatša
kereke ge feela a ikgatlofatša yenamong gomme a ipea yenamong
go lehlakore le letee, leo Modimo a le netefaditšego tlase go
kgabola lebaka O le rogakile. Mpontšheng sehlopha se tee
sa batho moo Modimo a tsošeditšego godimo tsošeletšo tlase
go kgabola Mamethodist, Mabaptist, Presbyterian, Lutheran,
Macampbellite, e ka ba eng e ka bago. Ge A tsošitše sehlopha
sa batho gomme a thoma tsošeletšo, ge ba kgatlofaditše ba hwile
gomme ga se ba tsoge ba tla morago. Modimo a ka kgona bjang
go šegofatša se A se rogakilego? Oo, boa, Louisiana! Ngwaga
wa Megobo o a kgatlampana, boela go bja gago mong, boela go
Bohwa bja gago. Ka kgonthe.
117 Hlokomelang, gomme ka gona o ile godimo kua godimo ga
thaba gomme a loba bophelo bja gagwe, feela tlwa gobane,
hlokomelang, gore Mika o boletše seprofeto sa gagwe le go tseba
gore pono ya gagwe e bapeditšwe tlwa le Lentšu la Morena.
Nnete.
118 E dirile eng go rena? E dirile selo sa go swana. Re tšere
bontši bja keletšo go polokego, seo se ya ka lefelong le lengwe
la Lengwalo, nka kgona go re, “Judase o ile gomme a itekeletša
yenamong gomme o ya go dira go swana.” Eupša ga e—ga e
šome ka go Lengwalo gabotse; o swanetše go Le dira le bolele
feela tlwa se Le se bolelago, Ga se tlhathollo ya sephiri, Le bale
feela ka tsela ye Le balegago. Yeo ke tsela ye e swanetšego go
ba, gomme ka gona ka mehla o tla tla morago go Lona gomme
Modimo o swanetše go Le hlompha, O šeditše godimo ga Lentšu
la Gagwe go phethagatša ditshepišo tša Gagwe.
119 E dirile eng go rena? E fokoditše tumelo ya rena, selo sa
pele. Ke na le lenaneo la dilo di ngwadilwe fase mo, matlakala
a lesome, se e se dirilego go rena, ke tla tshela karolo ya tšona.
Selo sa pele, e fokoditše tumelo ya rena gobane e re arogantše,
gomme re bone ngwanešu yo mongwe godimo ka go mokgatlo wo
mongwe a bolela kamaleme, le go amogelaMoyawoMokgethwa,
le go dira dilo tša go swana re di dirilego, gomme efela re rutilwe
gore ke moikaketši wa kgale gobane o be a sa dumele ka go
sehlopha sa rena. “Ga se ra arogana, re bohle mmele o tee; batee
ka kholofelo le thuto,” Beibele, “batee leratong.” E fokoditše
tumelo ya rena, e re golofaditše. Ee, mohlomphegi.
120 E dirile eng? E dirile dikgogo go tšwa go dintšhu, dinonyana
tša go tlemelelwa lefaseng go tšwa go tša Legodimong. Gabotse,

kgo—kgo kgogo ke nonyana gabotse, eupša e tlemeletšwe
lefaseng, o bea sehlaga sa gagwe fase mo fao kgano ye nngwe
le ye nngwe yeo e tlago, e tlago go dikologa, e bolaya mae a
gagwe gomme e hwetša a mannyane a gagwe le dilo, eupša e sego
ntšhu, o se aga godimo kudu mošola go fihla go se selo se ka mo
kgwathago.
121 Modimo o swantšha bohwa bja Gagwe le dintšhu, le a
tseba. Yeo ke nnete. Gomme re na le sehlopha sa dikgogo tša
Pentecostal gomme e sego dintšhu. Ke eng e e dirilego? Re
di fa dijo tša kgogo, seo ke se se e dirilego, mohuta tsoko
wa thutotumelo goba kerekeleina, e sego Lentšu la Modimo
yo a phelago. Re e roromeditše, le go e retolla, le go dira se
re nyakilego go se dira go yona go dira mokgatlo, go oketša
dithutotaelo tlwa boka kereke ya Roma e dirile, selo sa go swana.
Ga go makatše o be a le mmago bommalegogwana.
122 Ee, mohlomphegi, ba ba fa dijo tša kgogo, thutotumelo ya
kerekeleina, gomme ba phetše ka yeo, yeo ke sohle ba se tsebago.
Ba tlemeletšwe lefaseng, ga ba tsebe mokgwa wa go phagamiša
maoto a bona, le go tsoga kaBogoneng bjaModimo, le go tleleima
phenyo, ga ba tsebe mokgwawa go goelela ditumišo tša Modimo,
ga ba tsebe mokgwa wa go amogela phodišo ye Kgethwa. O
bolela le bona, ba lla boka moula, ga ba tsebe selo ka yona.
Ga ke…Ge eba ke…E no ntshwarelang ge eba ke boletše se
sengwe sa phošo. Ke be ke sa re go bolela e ka ba eng ya phošo,
ke ra go dira ntlha gore batho, o ka bolela ka phodišo Kgethwa,
ba retolla magetla a bona, oo, ebile le dihlopha tša rena tša
Pentecostal di a e gana.
123 A le be le tseba gore Kereke yaKatoliki ya Roma pele e be e le
kereke ya Pentecost? Mengwaga ye dikete tše pedi e mo tlišeditše
seo, a nke mokgatlo wo wa Pentecostal o kitime ka tsela ye o
bilego, mo mengwageng ye lekgolo go tloga bjale go tla befabefi
go feta kereke ya Roma, seo ke se go oketša dithutotumelo le
dithutotaelo go se dirago, o dira dikgogo sebakeng sa dintšhu.
124 Modimo—Modimo ke Jehofa-Ntšhu, ka moka tše nnyane
tše ke dintšhuana. Ngwanešu, ba tseba mokgwa wa go namela
godimo kua ka boloung ka godimo ga mohuta wohle wo wa
moswahla tlase mo wo o yago pele, ga ba nyake selo sa
ntlopolokelo ya gago ya assemblies, di fofela godimo ka go tša
magodimong moo dinaledi di lego, di hema moya wo moswa wa
bohlweki. Ee, mohlomphegi. Oo, ee.
125 Ba dirile mekgobokano ya rena ya sebjalebjale, seo ke se
ba se dirilego, gomme selo se sengwe ba se dirilego, ba tlišitše
maitshwarohlephi go basadi ba rena. Tlwa. Banna ba rena,
banešu ba rena, ba ba bea ka dikerekengmaina gomme ba re,
“Ge o sa…Ge re e neela ntle…tloša karata ya gago go wena,
karata ya gago ya kopanelo, gobaneng, o ka se tsoge wa kgona
go rerela e ka ba mang gape gobane re tla go senyaleina…re tla

go pentaboso,” gomme ba a boifa, seo se dira kgogo go tšwa go
yena.
126 Ngwanešu, šišinya go tlemologa, etla morago.Wo kemogobo,
o ntšhu; a nke go se be le yo a go botšago gore o pekwa,
goba, kgogo, ntshwareleng, gore wena o, gabotse pekwa gape,
le lenong, ee, mohlomphegi, wena o ntšhu. Ee, mohlomphegi.
Ga le tshwenyege ka dithutotumelo tša kgale tša go hwa le
dikerekemaina. A re tleng morago, re dintšhu, re fofa ka go tša
magodimong. Amene.
127 Ntšhu e kgona go ya fao go sego nonyana ye nngwe e ka
naganago ka go ya, ge a ka leka go mo latela, o tla rathagana,
ke nonyana ya go agwa ka go ikgetha, ee ka nnete. Ke a go botša,
monna yo a tswetšwego ke Moya wa Modimo ke monna goba
mosadi yo a agilwego ka go ikgetha. Haleluya! Ba tswetšwe ka
Moya ka go bona ba ba tsebago mokgwa wa go itshwara le go
dira le go ba morwa wa Modimo. Amene. Ke therešo. Le a tseba
yeo ke therešo.
128 Ee, mohlomphegi, ga ra swanela go ba…Basadi ba rena, e
be e le dihlong go basadi ba rena go ripa moriri wa bona, ba
a e dira; go be go le phošo go basadi go apara meikapo, ba a e
dira, Mapentecostal. Ke ile, fa e se kgale botelele, go ye nngwe
ya dikereke tša rena tša go tuma tša Pentecostal, ba tsebile se se
bego se etla, kafao ke nno ya go rera Lentšu. Gomme ke be ke
e rera, yo mongwe le yo mongwe wa bona o emeletše gomme a
ya ntle, go nyakile, ba be ba se na le le gatee go lekanela go ba
le sekolo sa Lamorena, fale go ile basadi ba moriri wa go kotwa,
boRicky le boElvis, gomme bohle ba bona ba tloga ka tsela e tee
le ka tsela ye, ka tsela yela, gomme ba be ba le barutiši ba sekolo
sa Lamorena. Ke rile, “Sehlopha sela sa dikgogo, ga di kgone
go kgotlelela gabotse nama ye nanana.” Yeo ke nnete. Re hloka
Moya wo Mokgethwa. Dintšhu di ja Dijo tša ntšhu, dintšhu ga di
phele go tšwa go dithutotumelo, di phela go tloga go Moya wo
Mokgethwa, di phela go tšwa go Kriste, dintšhu tša kgonthe tša
Modimo, ke tšona, di swanetše go tswalwa ka go ikgetha.
129 Kgogo e re, “Ke nna nonyana le nna.” Ke a tseba o nonyana,
yeo ke nnete, eupša e sego ntšhu. Ga ba Le kwe, ga ba kgone go
Le kgotlelela, ga ba kgone go hwetša, go tlala, ba no se kgone go
Le tšea. Gobaneng? Ba ka se kgone go Le tšea, ga ba tsebe selo ka
Lona. Ba dirile diphuthego tša rena semmušo, ba di golofaditše,
diphuthego tša rena di golofaditšwe ke bosebjalebjale; re na le
dikereke tše kgolo tše kaone, mekgatlo ye megolo ye mekaone,
dingaka tše kgolo tše kaone tša bokgethwa.
130 Nkile ka ba le tlhompho go mosadi yo monnyane nako
ye nngwe, e bile Mdi. McPherson, mosadimogatša wa Rolf
McPherson, Mokriste yo monnyane wa go ratega. Gomme ke be
ke dutše, ke bolela, mo difihlolong le yo mongwe wa banna ba
kgwebo ba Bakriste gomme re be re dutše fale re bolela, re na

le, oo, e be e le matena, e be e le. Gomme kafao, Ngwanešu
Teeford o rile go nna, o rile, “Ngwanešu Branham, ke a makala
gobaneng o se wa tla ntle go re bona.” Nako ye telele ya go feta.
Gomme Kgaetšedi McPherson, o tšwa legaeng la fešene ya kgale
la Pentecostal, tatagwe le mmagwe, yo mongwe wa bathomi ba
kgale ba Pentecost.
131 Gomme ke rile, “Gabotse…” Ba be ba bolela ka ngwanešu
yo mongwe yo a hlomilego kereke ye kgolo le go tšea gabotse
tšohle ba bilego le tšona go tšwa tempeleng, tšohle tše a di
dirilego ka mokgwa wo. Ke rile, “Gabotse, yeo ke theto ya go
šokiša kudu go kereke fa, ge ba eya godimo kua go aga kereke ya
ditolara tše milione gomme ba na le ye tee e šetšego e agilwemo.”
Ke rile, “Bana ba ba swerwego ke tlala ba ja go tšwa kotikoting
ya ditlakala, ba swerwe ke tlala. Yeo ke phetho.”
132 Gomme ge re fihla go bolela ka yona, Kgaetšedi McPherson
o phagametše godimo gomme o rile, “Rolf, yeo ke therešo.” O
rile, “Re na le eng mo eupša moagomogolo wa go se šomišwe wa
ditolara tše milione ye?”
133 Ke rile, “Ge o ka boela morago go Ebangedi yela yeo Mdi.
McPherson a e emetšego, bakeng sa kolobetšo ya Moya wo
Mokgethwa le maatla a Modimo sebakeng sa Ngaka, Ph.D.,
LL.D., mehuta yela yohle ya sekolo fa…” Re hloka go boela go
Pentecost, morago go Ebangedi, morago go boetapele bja Moya
wo Mokgethwa. Ee, mohlomphegi. Eya ntle kua gomme o bone
bona bareri ba basadi, moriri wa go kotwa boripana, mehuta
yohle, le tseba ka mo ba dirago.
134 Le tseba se e se dirago? Ke ile letšatši le lengwe godimo fa
ka nageng, gomme ga se nke ka bona…Ke bone mosadi godimo
fa ka Los Angeles, ke, eya godimo go mo rapelela, ke naganne
o be a na le lephera, eupša ke bone lephera, ga se le lebelelege
ka mokgwa wola, botala ka tlase ga mahlo le se sengwe le se
sengwe boka seo. Ke…Eng…Ga se ka tsoge…Ke thomile
go sepelela godimo le go re, “Mohumagadi, ke nna moromiwa,
ke bone lephera, ke bone tlhakgama, Ke bone se sengwe le se
sengwe, ga se nke ka ke ka bona e ka ba eng boka yeo, ke nna
modiredi, a o ka ntumelela go go rapelela?” Fa go tla yo mongwe
godimo, o bonagetše feela boka yena gomme ke naganne, “Ema
motsotso.”
135 E be e le eng? Gobaneng, ke dihlong! Mohlomongwe mosadi
wa go lebega botse, eupša o a tseba gawa swanela go lebega bjalo
ka sa go šebelekana, sela se sengwe se itšego sa pele ga histori,
se sengwe go tšwa felotsoko ba go bitšago Mars, o mokgethwa
wa Modimo yo a tswetšwego gape, dula ka tsela ye Modimo a go
dirilego, nnete, bontši bja bona basadi ba Pentecostal. Gemosadi
a dira seo, maaka ka ntle, bokantle bo hlagiša feela se se lego ka
gare, kemaaka ka gare. O na le kerekeleina yamaaka a e swerego
sebakeng sa…Kriste o swanetše go tlatša bophelo bja gagwe ka

maatla a tsogo ya Gagwe, sebakeng sa seo, o tšere thutotumelo
tsoko ya madirwakemotho. Bokantle ka mehla bo hlagiša se se
lego ka gare, mohlare o tsebja ka kenywa ye o e enywago. Oo,
nna!
136 Ke a tseba le ka no nagana ke a swaswalatša, eupša ga ke
swaswalatše, ke no leka go le botša se e lego therešo. Lebelelang
se e dirilego dikereke tša rena lehono, lebelelang moo re lego.
Gobaneng, bomme ba rena ba ka be ba se ba nagana ka selo
se sebjalo, banešu ba ka be ba se ba nagana ka selo se sebjalo
bjalo kamokgatlo. Gobaneng…O ilemorago kua ka gomatšatši
a gagwe a pele le go bolela se sengwe ka seo, ba tla sega go
sefahlego sa gago, re tla re, “re tšwa go mahlatša ale, re tšwa
go leraga lela, Modimo o re bileditše ntle.”
137 Ga re nyake go ya morago, boka Israele, bakeng sa dipitša
tša nama gape tša Egepeta, Modimo o re tlišitše ka ntle ga yona,
eupša re be re nyaka go ya morago. Re ile morago, le kgona go
bona se re nago naso, selo sa go swana ba lego sona, pitša e ka
se bitše ketlele gore ke ye ntsho. Yeo ke nnete. Tshela ya e tee
le seripa sa tasene ya ye nngwe. Dithutotumelo le dilo di nno
re aroganya. Eupša ngwanešu, oo, nka kgona go swarelela go se
nako ye telele, eupša a re se e direng. A nke ke le fe ditaba tše
dibotse: Wo ke ngwaga wa Megobo. Ge o hlakahlakane ka go
mohuta wola wa dilo, a re boeleng, re na le Bohwa.
138 Botate ba Pentecost ba lwetše go thopa sefoka, le go sesa
go kgabola mawatle a madi, a re se ke ra sepela mpete wo wa
matšoba wo bonolo ka go tšoena mokgatlo wo o itšego, e go dula
fase, ra re, “Šegofatša Modimo, ke nna Mopentecost.”
139 A re hwetšeng boitemogelo, a re yeng morago go Modimo, a
re yeng morago go Dijo tša ntšhu, a re yeng morago go boetapele
bjaMoyawoMokgethwa, a re yengmorago go Lentšu laModimo,
a re yeng morago go go ikona le go rapela.
140 Gobaneng, kereke e lebetše dikopano tša mokgotheng
kgalekgale, kereke e lebetše mašego a yona a matelele a thapelo.
Gobaneng, ga ba kgone go rapelametsotso ye lesometlhano gape,
oo, nna, gomme ge e dira, ke selo tsoko se sennyane sa fomale,
seripa sa bona ba a robala. Gobaneng, ke—ke—ke kgobogo!
Dikgogo di leka go ja Dijo tša ntšhu, o ka se kgone go e dira,
di ka se kgone go e šila. Yeo ke nnete. Ga se wa E agelwa,
ga se wa agelwa karolo ya makgwakgwa, o swanetše go agiwa
makgwakgwa, gomme tsela e nnoši o ka tsogego wa hwetša yeo
ke go tswalwa gape le go fetola tsela ya gago le go tla morago.
Amene. Ee, mohlomphegi. Ee, mohlomphegi, ke nako ya go boa.

“Go boela go eng, Ngwanešu Branham? Go boela morago go
mokgatlo wo ke tšwelego go wona?”

Aowa, boelang morago go Bohwa bja lena, Bohwa bjo Tate
wa rena a re tlogeletšego.

“O dirile bjang…Ke mohuta ofe wa Bohwa A bo
tlogetšego?”

“Letang lena, ka toropongkgolo ya Jerusalema go fihla le
hlamišwa ka Maatla go tšwa Godimo.” Bjoo ke Bohwa.
141 E sego, “Eyang, tšoenang e tee ye, gomme eyang le tšoene e
tee yela, eyang le tšoene e tee ye.” Letang go fihla Maatla a etla
go tšwa Godimo. “Botelele bjo bokae?” Go fihla. “Letšatši le tee?
Matšatši a mabedi?” Letang go fihla. Le se ke la tšea maikutlo a
mannyane, dikgakanego tše nnyane, leta fale go fihlela o hwile
le go bolokwa le go tswalwa gape ka boswa ka go Kriste Jesu,
gomme morethetho wo mongwe le wo mongwe wa bophelo bja
gago o rethetha ntle Jesu Kriste, go fihla o kgona go bona
Bophelo bja Kriste bo bonagatšwa thwi ka go go phela ga gago—
ga gago, ka tsela ye o yago, ee, mohlomphegi, go fihla o kgona go
hwetša Maatla ale boka ba bile morago kua mathomong.
142 Morago go Bohwa bja Pentecostal. Ee, mohlomphegi. Leo
ke Leruo la gago, kerekeleina ga se leruo la gago, Pentecost ke
Leruo la gago, e sego mokgatlo wa Pentecostal, botataweno ba
tšwa go selo se sebjalo, Boitemogelo bja Pentecostal ke Leruo
la lena. Itekoleng renabeng. Go galagatšwa ga Phalafala, “Ke
mohuta ofe wa Phalafala?” Lentšu, Phalafala ya Modimo, Moya
wo Mokgethwa ka go Lentšu.

Oo, moreti ka kgonthe o e hlagišitše gabotse ge a rile:
Ditšhaba di a thubega, Israele e a tsoga,
Maswao ao baprofeta ba a boleletšegopele;
Matšatši a Bantle a badilwe, ka tšhitišo ya
letšhogo;

Boang, O bašwalalanywa ga lena beng.
Letšatši la topollo le kgauswi.
Dipelo tša batho di palelwa ka letšhogo;
Tlatšwang ka Moya, mabone a lena a gotetše le
go bonagatša,

143 Lehono, re na le bareri, bamaitshwaro, ba go rutega, dirutegi
tše kaone, di ntšheditšwe ntle, ba kgona go ema gomme ba se
tsoge ba šutha, ba se tsoge ba hlakahlakana moriri, ba se tsoge
ba rotha mphufutšo, gomme ba no ema kua le go bolela, gomme,
oo, ba fa diathekele tša kereke le se sengwe le se sengwe feela
gabotse kudu lebaka lametsotso ye lesometlhano ge le sa robetše,
la ya morago gae, gomme le ipitša lenabeng Mapentecostal.
144 Ngwanešu, re hloka moreri wa kgale wa makgwakgwa wa
dithokgweng yo a tla tlago ntle a apere para ya dioborolo le go
itia phuluphithi (Haleluya!), a tloditšwe ka maatla a Modimo, a
ka se rere metsotso ye mehlano go fihla Moya o tla tšea kereke,
gomme e ile bošego bjohle godimo ka go tša magodimong, ke
dintšhu, ba ka se thobole go dikologa go dilo tša ntlopolokelo,
ba ya godimo ka go tša magodimong bakeng sa Dijo tša bona.

145 Go galagatšwa ga phalafala, ee, mohlomphegi, boang,
bašwalalanywa. Eupša ge o rekišitše bohwa bja gago, ge o
rekišitše le go dira dilo tše (Ke bolela eng? Boela morago!), ge
o tšoenne godimo le tumelothoko tsoko ye e lekago go go thibela
go kopanela le baena ba bangwe, tlogela selo, wo ke megobo.
Amene. Ke ikwela bodumedi. Boang. Boang! Wo ke megobo, o
se e dumelele go feta kgauswi. Elelwang: Le se e dumelele go
feta kgauswi. Ge o rekišitše, ge o ile ntle ka lefaseng, ge o dirile
sebe, o tsebile gore o kile wa ba le boitemogelo, o ile le go tšoena
godimo moo o ka se kgonego go kopanela le ka moka ga bona,
o dirile dilo tše tšohle, Ga ke kgathale se o se dirilego, ge o le
morwa, o ne tokelo go boa bjale gobane ke megobo, ke nako ya
megobo.
146 Eupša ge o dutše morago ka lebotong felotsoko, wa bea leina
la gago fase gomme wa kgwaparetša, wa dirwa kgogo gohle, ga
go ye go ba bontši bo diregago go wena, gobane o ka se tsoge wa
e kwa. O tla sepelela ntle gomme wa re, “Gabotse, ke a thanka
go be go lokile, ke kwele seo pele.” Le a bona? Eya gae, e robale,
tsogamosongwo o latelago; eupša phenyego ga o e robale, Lentšu
la Modimo, o ka se kgone go le hlohlora, ge o le ntšhu, o swere se
sengwe.
147 Se se kwagala go nyefola, gomme ke a holofela se…ga se e
re ka tsela yeo go lena, eupša ga—ga ke e re nnamong. Go swana
le molemi yo a beilego kgogotshadi, o dirile, o be a se ne, gabotse,
o bile le mae a go lekanela go mmea, a hlaelela le tee, o beile lee
la ntšhu ka tlase ga yona. Ge ntšhu ye nnyane yela e tswetšwe, e
be e le selo sa go lebega go segiša kudukudu magareng ga tšona
dikgogo o kilego wa se bona, ke nonyana ya learogi, go lokile.
Kafao o…Kgogotshadi ya kgale e be e kekeretša gomme e be e
eja, gomme go nyakile e ka ba eng, gomme moisa yo monnyane
yola, yo e bego e se dijo tša gagwe, o be a no—o be a no se kgone go
e kgotlelela. Gomme o be a ekwamokekeretšowola, kgogotshadi.
Seo se ra go reng? “Re na le dilalelo tša phae, maago, metantsho,
dipanko.” Le a bona? Ke ntšhu, o be a no se kgone go kwešiša
selo seo.
148 Letšatši le lengwe, mama wa kgale, a mo tsoma, go swanetše
go be go bile Ngwaga wa Megobo bakeng sa moisa yo monnyane,
mmewa kgale o tlile godimo gomme a goelela, a lebelela godimo,
a re, “Seo se kwagala gabotse.” O kwele se sengwe.

O rile, “Morwa, ga o lentsuana, o ntšhu, etšwa go yona.”
O rile, “Mama, ke tšwa bjang?”

149 O rile, “E no pokapokiša diphego tša gago, yeo ke tokologo ya
gago ya go fiwa keModimo. O tswetšwe o le ntšhu, o na le bohwa.
Etla godimo godingwana, etšwa go dilo tšeo. Boela morago!”
150 O dirile mepokapoko ye mene goba ye metlhano, gomme ge
a dirile, o dutše thwi fase godimo ga kota ka jarateng, thwi
ka bogareng bja mokgatlo wa Pentecostal. O rile, “Morwa, o



GO BOELA LE MEGOBO 29

tla swanela go tabogela godingwana go feta fao goba nka se
kgone go go swara.” Motabogo wa go latela o tsokame godimo ga
diphego tša mmagwe gomme a ya godimo ka go tša magodimong.
Yeo ke pitšo ya letšatši, ngwanešu. Boelang morago. Ga le
dikgogo, le dintšhu. Boelang morago. Ee, mohlomphegi. Bjale,
re a tseba gore ke therešo.
151 Bjale, Phalafala e a lla, E a galagala, wo ke ngwaga wa
bomasometlhano. Le kwele ka mopatriaka yo wa go tšofala
mosong wo le ka melaetša ye e bego e le yona. Ke a le botša
bošegong bjo gore tshepišo ke bjale, a re boeleng morago. Paulo
o boletše ka go Ditiro, gomme aowa, ka go Bakorinthe ba Pele
14:8, “Ge phalafala e efa segalo sa go se hlake, ke mang a ka
itokišetšago yenamong?”
152 Re na le banna ba bagolo go kgabaganya lefase lehono,
dikereke tšohle di kgatlofatša mmogo boka motšhene wo mogolo
wa dipolitiki, batho ba tla ntle bjalo ka mmušo wo mongwe
wo mogolo, ba etla go wona, gomme selo sa pele le a tseba,
Mamethodist ba tšea ya bona le go ya ka tsela yela, gomme
Mabaptist ba tšea ya bona le go ya ka tsela yela, gomme yomotee
ga a tsebe se yo mongwe a se dirago.
153 Jonnajo, yeo ga se yona. Phalafala e fa segalo sa gosehlake,
“Etla, tšoena thutotumelo ye, etla, tšoena thutotumelo yeo,”
gomme Beibele e bolela se sengwe gape. Ee, mohlomphegi, ge
phalafala e sa fe segalo sa gohlaka, o ka se kgone, ga o tsebe o
itokišetše eng wenamong.
154 Eupša ge le bona Phalafala ya Modimo e galagatša Lentšu
la Modimo, gomme Modimo a Le hlatsela ka maswao le dimaka
bjalo ka ge A boletše gore O tla dira, yeo ke therešo. Gomme
ge phalafala e efa segalo sa gosehlake, Mokapotene Mogolo a
ka se hlatsele pitšo. Oo, ngwanešu, yeo e be e le mpanapalega!
Mokapotene Mogolo a ka se hlatsele pitšo. Ka gore O boletše ka
go Mareka 16, “Lefase lohle; gomme maswao a a tla latela bona
ba ba dumelago.” Yoo ke Mokapotene Mogolo. “Leineng la Ka
ba tla lelekela bodiabolo ntle; ba tla bolela ka maleme a maswa.”
Haleluya! Yeo ke pitšo. Mokapotene o rile, “Ke tla ba hlatsetša
ka se.” O boletše gape ka go Johane 14:12, Mokapotene Mogolo
o rile, “Yo a dumelago go Nna,” e sego yo a rego o a dumela, “yo
a dumelago go Nna, mediro ye Ke e dirago o tla e dira le yena.”
Amene. Seo ke segalo sa gohlaka.

O rile go…Bajuda bale, ba rile, “Gobaneng, o motho o itira
Modimo wenamong.”
155 O rile, “Ge Ke sa dire mediro ya Tate wa Ka gona se
Ntumeleng.” Amene! A re beng le yona, ke rena kereke. Letago!
Nnete. “Maswao a a tla latela bona ba ba dumelago.”
156 Godimo le tlase go kgabola Louisiana ka karikana, ka
go Motlolo wa kgale wa T-diFord ka dithaere di phuthetšwe
godimo ka lethale la go tatetša, go ile botataweno ba rera yeo,

kgahlanong le dithutotaelo tše le di okeditšego go yona. Etšwang
go yona. Boang. Boang morago. Sokologang. Boelang morago
moo le tšwago gona, wo ke ngwaga wa megobo. “Maswao a a
tla latela bona ba ba dumelago.” Ee, mohlomphegi.
157 Oo, a nke ke bolele se! Ye e a theipiwa, ke a tseba. Lena kereke
ya Laodikia ya go huma, le rile, “Ga ke hloke selo.” O a tseba
Beibele e rile o tla ba ka tsela yeo, e rile, “O bolelo.”
158 Oo, o re, “Re goelela le go tumiša Modimo.” Oo, ee, Israele e
dirile sa go swana, gomme e dirile phošo ye bjalo ya go šiiša,
gomme yeo ga se yona. Ke ra phišegelo yela ya go tuka ya
Modimo, ga se gona se ka kgonago go e thibela. Lebelelang
Bahebere 11 kua moo go no go dumela go tee ga bona bapatriaka
go tšwa go Modimo, ba kokobeditše mebušo, ba dira toko, ba
emiša molomo wa tau, gomme ba efoga mollo, le dilo tše ba di
dirilego ka tumelo ka feela go dumela ka hlogo go tee go tšwa go
Modimo.
159 Lehono Modimo a ka kgona go romela moreri le go rotla
Lentšu lela ka maatla ka fao a kgonago, gomme re ya go robala,
ra emelela gomme ra sepelela ntle. Ga go makatše o ageletšwe ka
gare, kereke ke yona. Ke nna…Ke a tseba ye e a theipiwa, e ya
mafelong amantši, le a bona, ye, e ya gohle lefaseng, gobane re ne
theipi e rekišwa ka go felela go dikologa lefase, e ya go boromiwa
ka mabaleng a šele.
160 Gomme ke ra yo mongwe le yo mongwe. Ee, mohlomphegi.
Boang. Ye ke nako ya go boa ge pitšo e sa tla. Ee, mohlomphegi,
maswao a a tla latela barwa, e sego makgoba, e sego balata, e
sego bahlanka, eupša barwa. “Maswao a a tla latela badumedi;
gomme ga go motho a ka bitšago Jesu Kriste, feela ka Moya wo
Mokgethwa.” Yeo ke nnete. O ka no re o a dira, eupša Moya
wo Mokgethwa o swanetše go e hlatsetša le go e netefatša. Ee,
mohlomphegi.
161 Oo, Laodikia ya go huma le kereke ka ntle, Kriste ka ntle
ga kereke, a ke re, a kokota, a leka go tsena ka gare, la re, “Ke
humile gomme ga ke hloke selo.”
162 Nnete, le tla thwi godimo le Mamethodist le Mabaptist, le
ba fetišitše ka dinomoro, eupša maatla ale a Modimo a kae
ao a welego mengwaga ye masometlhano ya go feta? Phišegelo
yela e kae yeo e tšhumilego ka dipelong tša bona batho bao ba
sepetšego diporo tša ralawene gomme ba topile lehea le go le
šilaganya ntle kua go tliša Ebangedi? Re ba dira ba retologe ka
mabitleng a bona. Re tliša kgobogo go botate le bomme ba rena
bao ba lwelego go thopa sefoka. Gommemo remanongonongong
go dikologa go ya go kerekeleina…A ke boletše go lekanela go
le dira le kwešiše, ke go boa?
163 Modimo o gogile Kereke ya Gagwe ye e kgethilwego go tšwa
go tšona dikerekemaina mengwaga ye masometlhano ya go feta.
Modimo, gogela mašalela ale ntle! Wo ke megobo, O a bitša gape.



GO BOELA LE MEGOBO 31

Boang, megobo! Mengwaga ye masometlhano ya go feta Modimo
o ba gogile go tloga go yona, gomme bošegong bjo O leka go e dira
gape. Re tla tšwelapele gosasa bošego, ke kotara ka morago. A re
inamišeng dihlogo tša rena.

Ditšhaba di a thubega, (Kriste o mogohle.)
Israele e a tsoga, (Ke setšhaba sa gagwe
mong, o na le tšhelete ya gagwemong, madira
a gagwe mong, o ka go Ditšhaba Kopano.)

Maswao ao Beibele e a boleletšegopele;
Matšatši a Bantle a badilwe, ka tšhitišo ya
letšhogo, (dipomo tša athomo le se sengwe le
se sengwe.)

Oo, boang, O bašwalalanywa ga lena beng. (Wo
ke ngwaga wa megobo.)

Letšatši la topollo le kgauswi,
Dipelo tša batho di palelwa ka letšhogo;
Tlatšwang ka Moya, mabone a lena a gotetše le
go bonagatša,

Lebelelang godimo! Topollo ya lena e kgauswi.

164 “Boang. Boang.”MoyawoMokgethwa o a goeletša, “Boang!”
Ke kgona go nagana ka ge Jesu a lebeletše ntle godimo ga
Jerusalema gomme O llile, O e ratile, gomme ba Mo ganne.
Gomme monna yo a tladitšwego ka Moya bošegong bjo a ka
kgona go lebelela ntle godimo ga kereke le go bona batho ba
ba swanetšego go be ba phadima ka maatla a letago a Modimo,
gomme Moya wo Mokgethwa ka gare ga pelo ya gago o lla
megokgo ya boitsholo. Re dirile eng?

165 Modimo o re biditše, botatawešo ntle mengwaga ye
masometlhano ya go feta, gomme re boetše morago. Gomme
le bona se e re fihlišitšego: sehlopha sa kgobogo ka tlase ga
leina la Pentecost, batho ba ba kgogago, ba enwa, ba nyetšwe
makga a mararo goba a mane, basadi ba ba ripago moriri wa
bona, pente, ba šomiša tša bona…dišothi, ba apara diaparo
tša bohlaswa, se sengwe le se sengwe, ba ipitša bonabeng
dikgaetšedi tša Pentecostal. A kgobogo Leineng la Kriste! A
kgobogo godimo gaKereke ya Gagwe! Ga gomakatše O remaina
a go rogana a hweditšwe ka Babilonia, mokgatlo, kgakanego,
yohle e hlakahlakane, mehuta yohle ya se, seo, le se sengwe.
Kriste o kae ka go selo ka moka? Boang, batho.

166 Ke a makala bošegong bjo, ge re sa ne dihlogo tša rena
di inamišitšwe, batho ba dumela gore ye ke therešo, gore re
swanetše go boa nakong ya megobo ye, ke pitšo ya Modimo ya
mafelelo go Kereke ya Gagwe, ge o dira, phagamišetša diatla tša
gago go Modimo gomme o re, “Modimo, ke nyaka go tla,” e no
phagamiša seatla sa gago, e re, “Ke a e dumela, ke a e dumela,”
dintšhu tšohle bjale ba ba tsebago le go dumela.

167 Tate wa rena wa Legodimong, O bona diatla tše, bonnyane
seripa sa batheeletši ba goba bontši ba ne diatla tša bona godimo,
gomme ba a tseba gore ke therešo. Modimowa Legodimo, romela
Moya woMokgethwa, Morena. Ke a bona diiri di a fifala, gomme
pelo ya banna e a gola, e a tonya le go itlhopha, dikereke
di ile kgole, eupša ga ba tsebe se phišegelo yela le lerato le
maatla ao ba a tsebilego mengwaga ye masometlhano ya go
feta ka mosepelong wa Pentecostal, ba itiretše bonabeng mawa
a mannyane, ba itiretše maboto go ba dikologa, gomme ga ba
kgone go tšwela ntle ka megobong, ga se gwa ke gwa ba bjalo.
168 Gomme Modimo, O Modimo yo a sa fetogego, O ipoloka
Wenamong go swana nako yohle, melao ya Gago e ka se fetoge,
sephetho se sengwe le se sengwe se phethagetše, kagona, ga sa
swanela go fetolwa, se phethagetše, Ke Lentšu la Gago. A nke go
be bošegong bjo, Morena, a nke go be gore mohlanka wa Gago,
mogohle, banna ba bantši ba go boifa Modimo, Morena, ba eme
matšatši a gohle go dikologa godimo ga naga, ba rera, “Boang,
boang.” Difahlego tša bona di galoga ka kgobogo ge badiredi ba
baeti ba etla ka kerekeng le go bona basadi le banna le ka tsela
ye ba dirago le go itshwara, le—le badiredi ba ba tladitšwego ka
Moya, gomme ba a tseba, difahlego tša bona di a galoga. Ba ka
dira eng? Ge ba bolela e ka ba eng ka yona, tshepedišo yela ya
mokgatlo e ba bea ntle.
169 O Modimo, tliša tšona dintšhu ntle kua, Morena, di tloše go
tšwa serobeng sela, wo ke megobo, go ba tliša ntle go tokologo
le Moya wo Mokgethwa. A nke ba eme, ba phele goba ba hwe.
Borakgolokhukhu ba rena ba rothile go tšwa go Mamethodist,
Mabaptist, le Malutheran, ka gona moloko ka morago ga moloko
moo ba ikaga bonabeng, ba rekišitše. O biditše dintšhu tša Gago
go tšwa serobeng sela, go tšwa ntlongpolokelong yela, Morena
Modimo, O Modimo wa go swana bošegong bjo, bitša gape,
Morena. Ke nako ya megobo.
170 Efa, Tate wa Legodimong, gore pele beke ye e tla fela gore
re tla bona maatla a Modimo a bušetša morago gape maswao a
magolo le matete, a nke balwetši ba fodišwe, digole di sepele,
a nke dihlotša di sepele, difofu di bone, difoa di kwe, bahu ba
tsošwe, gomme maatla a Modimo a bonagatšwe ka dipelong. E
fe.
171 Thoma tsošeletšo gape, Morena, ntšha batho ka go dilo tše
tša go tonya tše fomale tšeo ba di dirago, ba bapala mmino wo
monnyane le go bina, ba o bitša ka Moya, ka morethetho wa
mmino. OModimo, mokgethwa waModimo o be a kgona go bina
godimo le fase mekgotheng, goba ka pareng, goba e ka ba kae
gape ka tlase gamaatla aModimo ge a bina kaMoya, le go goelela
le go tumiša Modimo. Ba…Go ba dira ba phele go fapana ka
ntle, Morena, gomme kereke ya Gago e hlagiša se se lego ka gare
ga yona, ya go hlomphega, ya go se iše, thutotumelo, kerekeleina,

e jelwe, e pherile, go phera gohle godimo ga yona, ke sešo sa go
bola, ka kgonthe.
172 Ke a rapela, Modimo, gore O tla amogela moneelo wa
ka bošegong bjo ge ke o bea godimo ga Aletara ya gauta le
Sehlabelo, Kriste, Yo a rutilego Lentšu. Gomme ke a bitša
bošegong bjo,Morena, a nkeMoyawaGago o tliše kerekemorago
gape. E fe, Tate. Ke neela mantšu a go Wena Leineng la Jesu
Kriste. Ke neela tše…kereke go Wena, ke neela sehlopha se sa
batho go Wena. O Morena Modimo, re direle se sengwe, ke a
rapela, ekwa thapelo ya mohlanka wa Gago. E fe, Morena. Ke e
kgopela ka tlhokofalo ka pelo ya ka yohle Leineng la Jesu Kriste.
Amene.
173 A le a Mo rata? A le a Mo dumela? A le a dumela ke iri ya
go boa? Re thari kudu go thoma tirelo ya phodišo bjale. Re tla e
swara gosasa bošego. Go thari kudu. Ke nyaka go swarelela go
se lebakana.
174 A le nagana ke a gafa? Ga ke gafe. Ga ke rake-…Ke tseba
tlwa se ke bolelago ka sona, ke a tseba ke therešo. Kereke e bodile
go fihla kgwekgweng. Yeo ke nnete. O hloka go tswalwa gape, o
hloka go tla morago go Bohwa bja gagwe, o hloka go tla morago
go Pentecost, o hloka go tla morago go se sengwe.

Oo, o re, “Ke nna Mopentecost.”
175 Oo, ngwanešu, ke lewa ke hlong go ipitša ka bonna
Mopentecost, e sego ka baka la leina le lekgethwa la Pentecost,
eupša gobane gore nka no ba go fapana. Ke nyaka go neela
bophelo bja ka mong, ke nyaka go ipea nnamong godimo ga
Aletara ya Modimo le go re, “Morena, ntie, gomme nkgoloke,
gomme ntšee go fihla ke fapana le se ke lego sona bjale, ntire
wa Gago gomme o nketellepele, Morena. Ke bile go etwapele ke
motho gohle kudu, ke nyaka go etwapele ke Moya wa Modimo.
Ke a ipolela, ye ke Pentecost, ke nyaka go boela morago gape go
bona tsošeletšo.” Amene.
176 A le dumela seo? A re phagamišeng diatla tša rena gomme
re opele, Ke A Mo Rata. Re feng khote, dikgaetšedi, ge le ka
rata bjale. Go lokile, yo mongwe le yo mongwe phagamiša diatla
tša gago gomme o opele ka godimo ga segalontšu sa gago, Ke
A Mo Rata, gomme ge re dira bjalo, a re emeng ka maoto a
rena. Gohlegohle bjale, go hlagiša gore le a Mo rata, a re beng
Mapentecostal a kgonthe.

Ke a Mo rata, ke a Mo rata
Gobane O nthatile pele
Gomme a lefela phološo ya ka
Godimo ga mohlare wa Khalibari.

177 Bjale, a re e hameng. Bjale, go ne Momethodist a eme
hleng le wena, Mobaptist, Mopresbyterian, Mopentecostal, a re
šišinyaneng diatla seng gomme re re, “Modimo a go šegofatše,

Ngwanešu, a re boele.” A re boleleng gore ge re retologa, šišinya
diatla go yo mongwe le yo mongwe ka mo.

Ke…
178 A re e boleleng mmogo: “A re boeng! A re boeng! A re boeng!
A re boeng!” Ngwanešu Holstein o rile, “O rerile Azusa Street
tlwa.” Amene! A re boeng!

Ke a Mo rata, (A re phagamišeng diatla tša
rena.) Ke a Mo rata

Gobane O nthatile pele
Gomme a lefela phološo ya ka
Godimo ga mohlare wa Khalibari.

Madi a Jesu Kriste:
Oo, moela wola o bohlokwa,
Ao a ntirago bošweu wa leswele;
Ga go mothopo wo mongwe ke o tsebago,
Ga go selo eupša Madi a Jesu.

Ga ke tsebe mokgatlo, ga ke kolote selo. Eupša ke e kolota
yohle go Yena.

Jesu o e lefile yohle.
Tšohle ke a Mo kolota;
Sebe se be se tlogetše patso ye khubedu:
O e hlatswitše bošweu wa leswele.
Ke a Mo rata, (A re nong go Mo tumiša ge re
phagamiša ya rena…) Ke a Mo rata, (Ke a
Go leboga Tate, ke a Go leboga.)

(Rapela, Morena, gore O tla—gore O tla romela
Moya wo Mokgethwa wa Gago.)…ratile…
(O Modimo, re tšeele morago, Morena,
go Boitemogelo bjola, tšhollela Moya wo
Mokgethwa, godimo ga rena.)

…lefela phološo ya ka
Godimo ga mohlare wa Khalibari.

179 Ge mmino o tšwelapele, a re nong go boloka diatla tša rena
godimo. A re nong go Mo rata, a re nong go Mo tumiša. A
re rapeleng ka tsela ya rena beng, rapela ka tsela ye o dirago
ka kerekeng. Bohle ba ba nyakago go hwetša kolobetšo ye
mpsha phagama, šišinya diatla tša gago morago le pele, “Ke
nyaka kolobetšo ye mpsha Morena.” O Modimo! Tumišang Jesu!
Modimo, romela Moya wo Mokgethwa godimo ga rena. Re tšeele
morago, Morena, go maitemogelo ao gape, re swarele dikarogo
tša rena, Morena, le go re thuša go tla go tsebo ye ya maatla le
therešo ya Ebangedi. E fe, Morena.

…phološo
Godimo ga mohlare wa Khalibari.

180 Thwi moo o emego, thwi ka tsela ya gago mong, thwi moo o
emego, e no tumiša Modimo, o re, “Modimo, ke ya go amogela

gonabjale, ke a Go tshepiša gonabjale, gore nka se tlogele go
fihlela soulo ya ka e boela go mohuta wola wa boitemogelo.” Ke
ba bakae ba tla dirago seo le nna? Phagamišetša seatla sa gago
godimo. “Nka se tlogele, ke tla swarelela aletareng.”

Ke a Mo rata, ke…(“Ke tla rapela! Ke tla
rapela! Ke tla dira e ka ba eng, Morena, ntliše
morago go—ntliše morago go bohwa bja ka,
ntliše morago go lefelo la ka la kgonthe
gape.”)

…nna (Tumišang Modimo!)
Gomme a lefela phološo ya ka
Godimo ga mohlare wa Khalibari.

181 Oo! A go šegofatšwe Leina la Morena. O Modimo, romela
maatla a Gagwe. Romela pele baprofeta ba Gago, Morena, ba
romele ka Lentšu, o se ba dumelele go itšimeletša ka selo.
Romela morago go Beibele, morago go Moya wo Mokgethwa,
morago go phišegelo; tsošaKereke ntle le sepatso le lengalatsepa,
O e tshepišitše, Morena, o e tshepišitše, re a Go dumela.
Ke phophothela yo mongwe le yo mongwe wa rena, Morena,
nnamong le nna. E romele, OMorena. Romela maatla feela bjale,
tlatša pelo ye nngwe le ye nngwe. Ke a rapela, Morena, gore O
tla re romela seo re se hlokago, Morena, seo O se tšholletšego
mengwaga ye masometlhano ya go feta mo ka nageng ye. E
tšhollele gape, O Morena Modimo, tlatša meruswi ya Gago
gomme tšhollela lerato la Kriste ka dipelong tša rena, le go re
dira Kereke yela yeo re swanetšego go ba, Morena, lebalela dibe
tša rena.
182 Re a boela bošegong bjo, Morena, bjalo ka sehlopha sa batho,
re boela bjalo ka batho le motho ka motho, re boela go bohwa
bja rena, Morena, kolobetšo ya Moya wo Mokgethwa. Modimo
Ramaatlakamoka, O e tshepišitše, e hlomphe, Morena, hlompha
Lentšu la Gago, ke rapela Leineng la Jesu.

Ke…(O Modimo, O Modimo, bokgethwa,
toko, bohwa bjaModimo, bo abelwa ditumišo
tša batho ba Gagwe.)

…phološo ya ka
Godimo ga wa Khalibari…

183 Ge le sa eme, ke nyaka mopatriaka yo wa go ratega wa kgale
wa tumelo…Selo se ke bego ke bolela ka sona, Ngwanešu, ke
dilo tše bohle le di lwetšego mengwaga ye mentši ya go feta.

[Ngwanešu o re, “Ka phethagalo.”—Mor.]

Kereke e swanetše go tla morago go seo, a ga o re, Ngwanešu?

[“Re tlogile go tšwa…Go phološa mosepelo, re swanetše go
boela morago.”]

Amene.

[“Re ile tsela ya dikerekemaina tšohle tše dingwe, e be e
lokile le go thoma, go amakatša, gomme kgato ka kgato ba wetše
ka dinaleng tša dikgerekgere tšeo di bego di le tša go dirwa ke
sehlalefiphetelela sa motho. Re swanetše go boela morago go
Moya, re swanetše go boela morago.”]

Ekwa sello sa mokgethwa yola wa kgale wamorategi go tšwa
pelong ya gagwe ka megokgo e kitima go theoga sefahlego sa
gagwe, o a tseba gore go na le disoulo di letile go kgabaganya
aletara mošola.
184 Jesu o tla tla letšatši le lengwe. Ke a holofela le go rapela
gore Modimo o tla tsoša banna, fa, le basadi bao ba tla yago
morago, bao ba tla yago morago go sa kgathale se sengwe le
se sengwe. Boelang morago! Ke megobo! Etšwang go metšhene
ye, o ka se tsoge wa fihlelela e ka ba eng bakeng sa Modimo ka
fale, o no e fihlelela bakeng sa mokgatlo. A re tleng ntle le go
fihlelela bakeng saModimo, gomme o ka kgona feela go e dira ka
Mekheniki ya Gagwe, Moya wo Mokgethwa, Seo ke se se filwego
rena. Modimo a le šegofatše. 

